
82,000 raih manfaat
hari perayaan utama

Golongan berpendapatan rendah
nikmati sumbangan sempena
sambutan Aidilfitri, Tahun
Baharu Cina dan Deepavali untuk
sediakan persiapan raya. Banyak
lagi bantuan lain dalam Iltizam
Selangor Penyayang

MUKA 2

Simpanan air tahan
sembilan bulan

Semua empangan di Selangor
boleh tampung keperluan
penduduk bagi mengatasi risiko
kemarau akibat cuaca panas
dan kering hingga Mei
menerusi pelaksanaan program

Skim Jaminan Air Mentah
(S ] AM) Dato’ Menteri Besar Dato’ Seri Amirudin Shari bersama sebahagian daripada 373 pemimpin masyarakat

ketika malam penghargaan Majlis Pengurusan Komuniti Kampung di Shah Alam pada 13 Februari 2024.
MUKA 4 Foto REMY ARIFIN p>BERITA MUKA 2 & 8

paneca

Klang gerbang ekonomi 2,500 tahun Perang saudara ubah
negara, kini jadi pintu wajah politik
bandar raya masuk dunia Selangor
Bandar di muara Loceng gangsa jadi Krisis dua
Sungai Klang bukti Klang jalin pembesar
bawa makmur hubungan pancing campur
pada Malaysia antarabangsa tangan Inggeris
9 11 15

Usaha jadi destinasi
pelaburan utama

SHAH ALAM - Kerajaan Negeri tekad
mengangkat potensi ekonomi sekali gus
menjadikan Selangor destinasi pelaburan
utama di Malaysia dan Asia Tenggara.

Dato’ Menteri Besar berkata tumpuan
penggal ini turut diberi kepada industri
baharu seperti kecerdasan buatan (Al) bagi
mengoptimumkan industri pembuatan
dan berteknologi tinggi.

“Tahun ini saya akan membentangkan
Kajian Separuh Penggal Rancangan Sela-
ngor Pertama merangkumi usaha-usaha
ini selain menekankan kepentingan kualiti
perkhidmatan pihak berkuasa tempatan
terus diperbaiki demi keselesaan rakyat.

“Selangor akan memberikan penekanan
bukan sahaja kepada pembangunan in-
frastruktur baharu tetapi meningkatkan
kualiti penyelenggaraan infrastruktur yang
telahpun dibina,” kata Dato’ Seri Amirudin
Shari pada 9 Februari.

Menurutnya, pengukuhan program ke-
bajikan rakyat juga diteruskan termasuklah
meningkatkan jumlah pelajar program tu-
isyen percuma dan nilai baucar Jom Shop-
ping Perayaan.

Taman aero, bantu
lonjak ekonomi

SHAH ALAM - Ekonomi Selangor berada
dalam landasan tepat dan dijangka terus
meningkat hasil pelaksanaan berterusan pro-
gram Kerajaan Negeri, kata EXCO pelaburan.

Menurut Ng Sze Han, usaha dibuat ter-
masuk perkhidmatan van transit atas per-
mintaan dan pembangunan Taman Aero
Selangor (SAP) melibatkan tanah seluas
2,000 ekar di Sepang.

Beliau menjelaskan beberapa program
dibangunkan Perbadanan Teknologi
Maklumat dan Ekonomi Digital Selangor
(Sidec) turut menjamin peluang pekerjaan
berpendapatan tinggi.

“Dengan menghubungkan tiga elemen
utama ini, ekonomi Selangor akan dipandu
ke arah yang tepat dan lebih baik,” katanya
sempena sambutan Tahun Baharu Cina.

Pos kawalan atasi curi benih kerang

SABAK BERNAM - Cadangan mewu-
judkan pos pangkalan depan di pesisir-
an Kuala Selangor dan Sabak Bernam an-
tara usaha menanganiisu kecurian benih
kerang di situ, kata Dato’ Menteri Besar.
Dato’ Seri Amirudin Shari berkata
langkah itu juga mampu memban-
teras penggunaan bubu naga yang
mengancam ekosistem perikanan
dengan lebih tuntas hasil kerjasama

agensi penguatkuasaan.

“Yang perlu kita lakukan ialah kenal
pasti beberapa tapak untuk dijadikan
pos kawalan supaya pemantauan dapat
dibuat,” katanya ketika melawat jeti Ba-
gan Nakhoda Omar pada 13 Februari.

Menjelaskan 10 lokaliti dikelas se-
bagai lokasi panas, beliau berkata ala-
tan untuk kerja memantau kawasan
kecurian yang tidak boleh dilalui bot

kerana berlumpur juga dikenal pasti.

Katanya, kedudukan pihak berkuasa
marin di Pelabuhan Klang dengan jeti
itu dianggar 60 batu nautika, jauh dari
lokasi panas seperti Sungai Haji Dorani,
Assam Jawa dan Bagan Tengkorak.

"Operasi berterusan akan dijalankan
dan mereka yang melakukan kesalahan
itu boleh diambil tindakan pada bila-bi-
la masa,” kata Amirudin lagi.

82,400 terima
baucar beli-belah

SHAH ALAM - Seramai 82,400 peneri-
ma bakal menerima bantuan sempena
perayaan Aidilfitri, Tahun Baharu Cina
dan Deepavali pada tahun ini, kata
Dato' Menteri Besar Dato' Seri Amiru-
din Shari.

"Kerajaan Negeri juga meningkatkan
baucar Jom Shopping Perayaan daripa-
da RM100 kepada RM200 bagi keluar-
ga di negeri Selangor," katanya dalam
perutusan Tahun Baharu Cina pada 8
Februari.

Mengikut Belanjawan Selangor
2024, baucar tersebut diagih kepa-
da golongan berpendapatan rendah

menjelang perayaan hasil peruntukan
keseluruhan berjumlah RM16.48 juta.
Syarat pendapatan isi rumah bagi
penerima juga ditingkat daripada
bawah RM2,000 sebulan kepada bawah
RM3,000 sebulan mulai tahun lalu
supaya lebih ramai dapat manfaat.
Amirudin berkata orang bujang dan
keluarga kurang berkemampuan juga
menerima bantuan tunai lebih RM1 bi-
lion daripada kerajaan persekutuan me-
nerusi Sumbangan Tunai Rahmah (STR).
"Kerajaan Negeri turut memberi
bantuan wang tunai melalui beberapa
inisiatif. Antaranya Bantuan Kehidupan

Sejahtera Selangor (BINGKAS) yang
memberi RM300 setiap bulan," katanya.
Seramai 30,000 keluarga ber-
pendapatan rendah disasar menerima
bantuan bulanan berkenaan bagi mem-
beli keperluan asas termasuk peralatan
pendidikan anak melalui BINGKAS.

"Macam-macam lagi inisiatif yang
kita boleh jumpa bawah lltizam Sela-
ngor Penyayang (ISP)," katanya.

Lebih 40 bantuan disediakan bawah
ISP yang meliputi sektor kesihatan, pen-
didikan, perumahan, keusahawanan
dan anak Selangor dengan tumpuan
kepada golongan pendapatan rendah.

Bersama sebar luas dasar negeri

SHAH ALAM - Ketua kampung tradisi
dan ahli Majlis Pengurusan Komuniti
Kampung (MPKK) berperanan me-
nyampaikan dasar Kerajaan Negeri ke-
pada penduduk.

Dato’Menteri Besar Dato’ Seri Amiru-
din Shari berkata mereka juga bertang-
gungjawab memastikan bantuan dan
perkhidmatan kepada rakyat berjalan
lancar.

“Semangat yang terkandung da-
lam pentadbiran Kerajaan Negeri ialah
menyeluruh. Slogan‘Kita Selangor Maju
Bersama’ bermakna tiada rakyat yang

tertinggal dan tersisih di negeri ini.

“Yang paling penting sokongan,
bantuan dan dukungan diberikan Kera-
jaan Negeri harus tepat sampai ke sasa-
ran iaitu mereka yang memerlukan,”
katanya dalam Majlis Apresiasi MPKK
di sini pada 13 Februari.

Menurut beliau, ketua kampung
dan ahli MPKK memainkan peranan
yang cemerlang sepanjang pandemik
Covid-19 dan bencana banjir dari 2020
hingga 2021.

“Saya harap semua ahli kekal mem-
bantu walaupun ada dalam kalangan

MPKK tidak dilantik semula, terus mem-
beri kesedaran dan keyakinan dengan
ilmu yang cukup buat masyarakat,” ka-
tanya.

Amirudin turut menyampaikan
anugerah kepada kampung tradisi ter-
baik peringkat daerah, Anugerah Khas
MPKK Terbaik dan Anugerah Khas Ikon
Ketua Kampung.

Hadir sama EXCO Kemajuan Desa Da-
tuk Rizam Ismail, EXCO Pertanian Ir Izham
Hashim, EXCO Agama Dr FahmiNgah dan
Timbalan Speaker Dewan Negeri Sela-
ngor Mohd Kamri Kamaruddin.

Rumah kampung tidak kena cukai

SHAH ALAM - Pemilik rumah kam-
pung di luar kawasan pentadbiran
pihak berkuasa tempatan (PBT) tidak
dikenakan cukai taksiran, kata Dato’
Menteri Besar Dato’ Seri Amirudin Shari.
Menolak dakwaan kononnya rumah
kampung dikenakan cukai itu, beliau
menjelaskan kediaman sedemikian se-
bahagian besarnya di Sabak Bernam,
Tanjong Karang dan Kuala Selangor.
Katanya, sebahagian lagi terletak di
Kuala Langat, Hulu Langat, Hulu Sela-

ngor dan Gombak termasuk Kampung
Orang Asli di Ulu Batu yang tidak ter-
masuk dalam mana-mana wilayah PBT.
“Ini bermakna semua rumah kam-
pung tidak dikenakan cukai taksiran
atau cukai pintu. Berita kononnya semua
rumah kampung dikenakan cukai tidak
betul,’ katanya pada 7 Februari.
Menjelaskan manfaat sama turut
dinikmati pemilik rumah kos rendah
seperti sebelum ini, beliau berkata pi-
haknya giat membuat pemetaan untuk

memberi pengecualian kepada pemilik
yang layak.

"Kita dapati sebahagian daripada lo-
kaliti dan pemilik hartanah di kampung
mempunyai aset yang pelbagai seperti
rumah sewa.

“Itu kegiatan perniagaan dan me-
reka ada kemampuan untuk memba-
yar cukai terhadap premis yang diberi
(sewa). Kalau rasa mereka ini (layak
dapat pengecualian), boleh memohon,”
katanya.

Rumah Teres 2 Tingkat

Memperkenalkan

KEDIAMAN MODEN DENGAN
LATAR BELAKANG KEHIJAUAN

PELANCARAN RUMAH TERES 2 TINGKAT (20’ x 65') & (22’ x 65')

Cipta memori indah bersama keluarga di kediaman yang berlatar
belakang kehijauan Antara Gapi. Dengan rekabentuk moden, Ixora
menjanjikan kehidupan kontemporari dengan konsep ruang terbuka serta
pencahayaan semulajadi.

Jom bersama kami di majlis pelancaran rumah teres 2 tingkat ini dan
rasai pengalaman sebenar di rumah contoh Ixora.

Pelbagai pakej dan aktiviti menarik menanti anda!

Ll

' The

il ﬂ 1l

i

ertumbuhan

@?
‘\'/’7 \RA GAPI

. . WV,
2 010-928 0187 pkns.gov.my @ Perbadanan Kemajuan Negeri Selangor pK“s )A(
2 035022 0188 o B PKNS OFFICIAL HOM ES

Perbadanan Kemajuan Negeri Selangor
Bahagian Jualan Hartanah, Tingkat 3, Blok B, No.2, Jalan Indah 14/8, Seksyen 14, 40000 Shah Alam, Selangor Darul Ehsan.

No. lesen pemaju: 9062/11-2028/1331(R) Tarikh sah: 04/11/2023 - 03/11/2028 No.permit iklan & jualan: 9062-122/01-2026/0057(N)-(L) Tarikh sah: 17/01/2024 - 16/01/2026 Pihak berkuasa yang meluluskan pelan bangunan: Majlis Perbandaran Hulu Selangor. No. kelulusan pelan:
Bil (20)dim.MPHS.431/13/H/2023/003-B Status hakmilik: Pajakan selama 93 tahun berakhir pada 8 Februari 2113. Bebanan tanah: Tiada. Tarikh jangka siap: April 2025. Jenis rumah: Rumah Teres 2 Tingkat. Bilangan unit: 81 unit (20" x 65') Fasa 1. Harga minima: RM646,800 Maksima: RM763,400
Bilangan unit: 9 unit (22' x 65') Fasa 1. Harga minima: RM800,800 Maksima: RM980,100 Sekatan-sekatan kepentingan: Tanah ini tidak boleh dipindahmilik, dipajak, atau digadai melainkan dengan kebenaran pihak Berkuasa Negeri.

IKLAN INI TELAH DILULUSKAN OLEH JABATAN PERUMAHAN NEGARA.

Galak penjawat
awam daftar Padu
SHAH ALAM - Lebih 27,000 penjawat
awam Selangor digalak mendaftar dan
mengemas kini maklumat masing-ma-
sing dalam Sistem Pangkalan Data Utama
(Padu), kata Dato’ Menteri Besar.

Dato’ Seri Amirudin Shari menjelaskan
perkara itu bertujuan memastikan pen-
yaluran maklumat lebih tepat dalam pro-
ses pemberian bantuan dan program yang
direncana kerajaan.

“Kita galakkan untuk semua terlibat
sebab ia akan beri maklumat lebih tepat
kepada proses pemberian subsidi dan pe-
rancangan program kerajaan,” katanya
pada 6 Februari.

Jabatan Perangkaan Selangor menerusi
Facebook memaklumkan seramai 420,000
individu di Selangor mendaftar dan
mengemas kini maklumat dalam sistem
Padu setakat 5 Februari.

Sistem yang dilancarkan Perdana Men-
teri Datuk Seri Anwar Ibrahim pada 2 Ja-
nuari mengandungi profil penduduk untuk
membantu kerajaan melaksanakan dasar
secara bersasar.

Kit ujian cegah
Covid-19 menular

SHAH ALAM - Kerajaan Negeri menerima
20,800 unit kit ujian kendiri Covid-19 per-
cuma daripada BP Healthcare Group yang
akan diedar ke pusat khidmat masyarakat
seluruh Selangor.

EXCO Kesihatan Awam Jamaliah Jama-
luddin berkata kit ujian bernilai RM 104,000
itu sebagai tanggungjawab sosial korporat
(CSR) syarikat penjagaan kesihatan terbe-
sar Malaysia itu.

“BP Healthcare Group menyatakan hasrat
untuk bekerjasama dengan pejabat saya se-
bagai inisiatif untuk membantu mengawal
dan mencegah jangkitan Covid-19 pada
musim cuti sekolah dan perayaan.

“Langkah ini juga selari dengan langkah
disarankan Kerajaan Selangor dan Kemen-
terian Kesihatan,” katanya pada 5 Februari.

Beliau berkata kit berkenaan diedar ke
25 pusat khidmat masyarakat dengan ang-
garan 800 unit sebagai persediaan sekira-
nya berlaku peningkatan jangkitan ketika
perayaan dan cuti sekolah.

Jamaliah turut mengalukan kerjasama
pelbagai pihak termasuk swasta, ahli aka-
demik dan pertubuhan bukan kerajaan
(NGO) selepas ini demi kesejahteraan war-
ga Selangor.

Saipolyazan dilantik terajui

SHAH ALAM - Ketua Operasi Menteri
Besar Selangor (Pemerbadanan)
atau MBI Saipolyazan M Yusop
dilantik sebagai ketua pega-
wai eksekutif (CEO) baha-
ru menggantikan Norita
Mohd Sidek.

Saipolyazan pernah me-
megang jawatan penting di
beberapa syarikat dalam dan
luar negera termasuk Petronas,
Telekom Malaysia, Celcom Axiata Berhad
dan konglomerat pembinaan terkemu-
ka di Timur Tengah.

Menurut kenyataan MBI pada 8 Feb-
ruari, keperibadian dan kepemimpinan
beliau semakin menyerlah ketika men-

jadi CEO Lembaga Zakat Selangor dan
Executive Jet Aviation Sdn Bhd.
MBI juga menaruh keyakinan
Saipolyazan berupaya mele-
takkan syarikat tersebut ke
tahap lebih tinggi berdasarkan
kewibawaan dan pengalaman
lebih 30 tahun merentasi pel-
bagai industri.

Dalam majlis serah tugas sehari
sebelumnya, Dato’ Menteri Besar yakin
kepakaran dan kepemimpinan dinamik
Saipolyazan bakal menjadi nilai tambah
kepada MBI dalam tahun mendatang.

Dato’ Seri Amirudin Shari juga per-
caya kerjasama dan sinergi MBI dengan
pentadbiran negeri dapat dipacu ke

31

tahap terbaik demi menjayakan agenda
pembangunan mampan Selangor.

MBI turut mengucapkan seting-
gi-tinggi perhargaan atas komitmen,
jasa dan bakti Norita yang bersara sele-
pas memimpin pemerbadanan tersebut
sejak 2020.

"Di bawah kepemimpinan beliau, MBI
melalui fasa pengukuhan tadbir urus
dan tatakelola ke tahap terbaik melalui
pelbagai inisiatif yang telah dicetuskan,"
tulis kenyataan lagi.

MBI berperanan sebagai badan kor-
porat untuk mentadbir pengurusan
aset dan pelaburan serta melaksanakan
kegiatan berunsur perniagaan di luar
bidang kuasa Kerajaan Negeri.

Simpanan air tahan
sembilan bulan

Oleh SOFIA NASIR

SHAH ALAM - Semua empangan
dan simpanan air di Selangor mampu
menampung keperluan penduduk se-
lama sembilan bulan jika negeri ber-
depan cuaca panas atau fenomena El
Nino.

EXCO Infrastruktur Ir Izham Hashim
menjelaskan simpanan air mentah itu
hasil pelaksanaan Sistem Peningkatan
Hibrid Pinggir Sungai (HORAS) meneru-
si Skim Jaminan Air Mentah (SJAM).

“Dalam SJAM, kita bukan sekadar li-
hat isu (menangani) banjir tetapi juga
keperluan air jika berlaku kemarau. Ini
tambahan untuk empangan kita.

“Kita tidak tahu kemarau berlaku
atau tidak. Biasanya tujuh atau lapan ta-
hun sekali. Kali terakhir pada 2014 dan
ia sepatutnya berlaku lagi pada 2022
tetapi tiada," katanya.

Beliau ditemui ketika melawat tapak
zon 8 projek pemuliharaan Sungai
Klang di Alam Impian di sini pada 8
Februari.

Selangor pernah melaksanakan ca-

tuan air pada 2014 ekoran penurunan
paras empangan akibat cuaca panas
luar biasa dan pengurangan kadar hu-
jan yang ketara.

Baru-baru ini, Jabatan Meteorologi
Malaysia meramal cuaca kering dan
panas dialami negeri di utara Semenan-
jung dengan suhu melebihi 35 darjah
Celsius.

Pertubuhan Bangsa-Bangsa Bersatu
pada November tahun lalu menjangka
fenomena El Nino mencetuskan suhu
global lebih tinggi berlarutan seku-
rang-kurangnya hingga April tahun ini.

Perkasa khidmat van transit

SHAH ALAM - Penambahbaikan
sistem pengangkutan awam termasuk
semakan terperinci laluan Bas Smart
Selangor antara agenda utama pen-
tadbiran negeri tahun ini, kata EXCO
mobiliti.

Menurut Ng Sze Han, perkara lain
yang diberi perhatian ialah memper-
kasa perkhidmatan van transit atas
permintaan (DRT), laluan pejalan kaki
dan bas elektrik dalam bandar.

Beliau menjelaskan ketetapan
itu dicapai menerusi Mesyuarat

§ Hulu Selangor, Gombak, Petaling, Shah Alam, Hulu Langat dan Sepang

S,

E § 15Khamis  6:09 6:19 7:25 130 449 729 8:40 6:09 6:19

E E 16Jumaat  6:09 6:19 725 130 449 729 840 6:09 6:19

28 g 17 Sabtu 6:08 618 725 130 449 729 839 6:08 6:18

E 2 18 Ahad 6:08 618 725 130 448 729 839 6:08 6:18

E ; 19Isnin 6:08 618 725 130 448 729 839 6:08 6:18
' 20Selasa  6:08 618 725 130 448 729 839 6:08 6:18

Q 21 Rabu 6:08 618 724 130 447 729 839 6:08 6:18

Jawatankuasa Tetap dan Pemukiman
Mobiliti Selangor 2024 yang turut
menyentuh penubuhan Selangor Mo-
bility Lab.

“Penambahbaikan sistem pengang-
kutan awam atau Mobiliti Selangor ini
dengan hasrat mempercepat transisi
penggunaan kenderaan peribadi ke-
pada pengangkutan awam.

“Penubuhan makmal (pula) bagi
perkongsian dan penganalisaan data
dengan penglibatan semua agensi.
Kita juga membincangkan pelan induk

Klang dan Kuala Langat

726 131 450 730 841 6:11
726 131 449 730 841 6:11
726 131 449 730 841 6:11
726 131 449 730 8:40 6:11
726 130 448 730 8:40 6:11
725 130 448 730 8:40 6:11
725 130 447 730 8:40 6:11

dan tindakan Mobiliti Selangor,” kata-
nya pada 7 Februari.

Sze Han menambah penarafan
Klang sebagai bandar raya keempat
melengkapkan jajaran Lembah Klang
Raya, dengan separuh populasi meng-
huni kawasan itu.

Belanjawan 2024 memperuntuk
RM2 juta bagi mewujudkan pentadbi-
ran Lembah Klang Raya meliputi ban-
dar raya Petaling Jaya, Subang Jaya,
Shah Alam dan Klang melalui peng-
gubalan enakmen.

Sabak Bernam dan Kuala Selangor

6:21 7271 132 452 731 8:42
6:21 7271 132 451 731 8:42
6:21 727 132 451 7:31 8:42
6:21 727 132 451 7:31 8:42
6:21 727 132 450 731 8:42
6:21 726 132 450 731 8:42
6:21 726 132 450 731 841

CEPat-CEPat

MENANG

29 November 2023 - 29 Februari 2024

Hadiah Utama

iPhone 15 Pro

Hadiah Terkumpul

Telefon Pintar HONOR X6a
(36 buah)

Bayar Perkhidmatan PBT
Menggunakan Aplikasi CEPat

Muat Turun Aplikasi CEPat di :

€) smart selangor

Lantikan 373 JPKK
selesai Mac

SABAK BERNAM - Pelantikan 373 pemim-
pin Jawatankuasa Pembangunan dan Ke-
selamatan Kampung (JPKK) di Selangor di-
jangka selesai awal bulan depan.

Pengerusi Pakatan Harapan (HARAPAN)
Selangor berkata pihaknya perlu berbin-
cang lebih lanjut dengan parti komponen
Kerajaan Perpaduan untuk memuktamad-
kan pembahagian.

“Kita ada sampai akhir Februari (untuk
muktamadkan). Saya perlu bincang de-
ngan semua komponen untuk memuk-
tamadkan pembahagian dan sebagainya.
Saya percaya ia boleh dilaksanakan de-
ngan persefahaman yang baik.

“(Kita sudah) ada angka-angkanya
(pembahagian). Tapi bila ada perkemba-
ngan terbaharu, saya perlu kemuka semula
cadangan. Kita tidak boleh berbincang di
platform media, perkara ini perlu perbin-
cangan di meja rundingan atau disele-
saikan dalam pertemuan,” kata Dato’ Seri
Amirudin Shari pada 13 Februari.

Lantik ahli majlis
kalangan profesional

SABAK BERNAM - Ahli Majlis Bandaraya
Diraja Klang (MBDK) yang akan dilantik
mempunyai kelayakan profesional dengan
pendidikan minimum diploma atau lebih
tinggi.

Dato’ Menteri Besar berkata ia selaras ti-
tah Duli Yang Maha Mulia Sultan Selangor
yang menyarankan ahli majlis pihak berkua-
sa tempatan itu turut dianggotai golongan
profesional, bukan ahli politik semata.

“(Kekosongan) yang ada akan diisi
segera. Sebab kita cuba memenuhi pan-
dangan dan titah Tuanku (Sultan Sharafud-
din Idris Shah Alhaj) agar menempatkan
sekurang-kurangnya 50 peratus (kuota ke-
seluruhan ahli majlis diisi golongan profe-
sional),” kata Dato’ Seri Amirudin Shari pada
13 Februari.

Mohon bazar niaga
hingga 20 Februari

SHAH ALAM - Majlis Perbandaran Kuala
Selangor (MPKS) membuka permohonan
permit baki petak bazar Ramadan dan Ai-
dilfitri sehingga 20 Februari.

MPKS menerusi Facebook memaklum-
kan baki 206 petak bazar Ramadan dan 124
petak bazar Aidilfitri boleh dimohon secara
dalam talian menerusi pautan ip3ks.mpks.
gov.my

Menurutnya, tapak perniagaan bazar Ra-
madan berharga RM300 manakala RM150
bagi bazar Aidilfitri di hadapan Pasar Awam
Sungai Buloh (7 April-9 April) dan RM400 di
Jalan KP/1, Tanjung Karang.

“Pemohon hendaklah bebas daripada se-
barang kompaun MPKS, melampirkan do-
kumen sokongan diperlukan serta mendaf-
tar dengan aplikasi perniagaan dalam talian
Platform Selangor (PLATS), katanya.

Roboh stadium selesai enam bulan

SABAK BERNAM - Proses perobohan
Stadium Shah Alam dijangka mengam-
bil masa antara enam hingga tujuh bu-
lan menggunakan kaedah konvensional
tanpa bahan letupan.

Meskipun mengambil sedikit masa,
kaedah itu menurut Dato’ Menteri Besar
Dato’ Seri Amirudin Shari lebih selamat
dan tidak memberi kesan kepada pen-
duduk sekitar Seksyen 13.

“Minimum enam ke tujuh bulan untuk
robohkan sebab dibuat secara manual.
Kita fikirkan penyelesaian terbaik, memang

boleh bom dan robohkan dalam masa be-
berapa saat tetapi akan beri kesan.

“Peringkat awal kita selesaikan pe-
robohan dulu. Jika dapat siapkan tahun
ini, hujung 2024 boleh tandatangan un-
tuk fasa kedua," katanya pada 13 Februari.

Sebelum ini, Menteri Besar Selangor
(Pemerbadanan) atau MBI memaklum-
kan pembangunan Kompleks Sukan
Shah Alam (KSSA) membabitkan tiga fasa
dijangka siap sepenuhnya menjelang
2029.

Pengurus besar unit projek khasnya

berkata fasa pertama membabitkan pro-
ses perobohan dan pembinaan semula
Stadium Shah Alam bermula bulan inidan
dijangka selesai pada Disember 2026.

Datuk Ir Ruslan Abdul Aziz menjelas-
kan fasa kedua pula dijadual bermula
pada Januari 2027 membabitkan teater
tertutup, sayap sukan dan belia serta ka-
wasan rekreasi.

Fasa terakhir untuk pembinaan termi-
nal bersepadu dan hotel pula dijangka
dimulakan antara Januari 2028 hingga
Disember 2029.

Bantuan ringankan
tanggungan penjaga

Oleh SHEEDA FATHIL

SHAH ALAM - Suri rumah mengang-
gap Bantuan Khas Anak Istimewa
Selangor (ANIS) banyak mem-
bantu meringankan beban
kewangan untuk menjaga
anaknya yang menghi-
dap palsi serebrum sejak
usia enam bulan.

Siti Rahmah Abu Ba-
kar, 35, berbelanja RM600
sebulan untuk susu Muham-
mad Alif Firdaus Mohd Saiful
Idham yang kini berusia dua tahun, ti-
dak termasuk perbelanjaan perubatan
lain.

"Kami bukan orang senang, suami
kerja buat batu nisan. Sebelumini, saya
kerja tetapi berhenti kerana jaga anak
istimewa ini,” kata ibu tiga anak yang
menetap di Sekinchan.

Muhammad Alif juga terpaksa
menggunakan tiub untuk makan
dan minum.
Ibu tunggal Tan Moi Chai,
45, pula berkata anak perem-
puan Soh Wan Teng, 18, cacat
penglihatan dan kerap sawan
sejak lahir dan memerlukan kos
tinggi untuk perubatan serta pen-
jagaannya.

“Anak bergantung pada lampin dan
kos merawatnya pula memang agak
tinggi. Syukur ada rakan yang kenalkan

bantuan ANIS,” katanya.

S Tharmentras, 29, menggunakan
bantuan tersebut membeli keperluan
anak T Merwin berusia empat tahun
yang memerlukan sekurang-kurang-
nya empat tin sebulan dan setiap satu
berharga RM150.

“Sudah lama mohon bantuan khas
ini akhirnya dapat panggilan permo-
honan kami lulus," katanya sambil
berharap bantuan itu diteruskan demi
membantu keluarga yang memiliki
anak istimewa.

Mereka antara 1,230 penerima Ban-
tuan Khas ANIS yang disampaikan
EXCO Kebajikan Masyarakat Anfaal
Saari di Pusat Sokongan Pendidikan
Awal ANIS di sini pada 5 Januari.

Tubuh yayasan insan istimewa

SHAH ALAM - Sebanyak RM5 juta
diperuntuk bagi menubuhkan Yayasan
Insan Istimewa Selangor (YANIS) yang
dijangka mula beroperasi pada Okto-
ber, kata EXCO kebajikan masyarakat.
Anfaal Saari berkata yayasan yang
diselia Menteri Besar Selangor (Pemer-
badanan) atau MBI akan memperkasa
usaha sedia ada untuk membela nasib

dan masa depan orang kurang upaya
(OKU).

Katanya, YANIS bertujuan mengem-
bangkan fungsi Jabatan Anak Istimewa
Selangor yang menjayakan Bantuan
Khas ANIS, Akademi ANIS, Prasekolah
ANIS dan Pusat Sokongan Intervensi
ANIS.

“Kita bukan sahaja dapat dana Ke-

rajaan Negeri tetapi juga berusaha
mendapatkan bantuan awam untuk
menyebar luaskan lagi program ANIS
bagi membantu anak istimewa di Se-
langor,” katanya.

Beliau ditemui ketika menghadiri
Maijlis Serahan Bantuan Khas ANIS di
Pusat Sokongan Pendidikan Awal ANIS
di sini pada 5 Februari.

Perkukuh rantaian perkhidmatan

SHAH ALAM - Persidangan Halal An-
tarabangsa Selangor (Selhac) 2024
yang dijadual Oktober ini bakal mem-
perkukuh rantaian dan melonjak pem-
bangunan industri halal.

Menurut Halal International Sela-
ngor (HIS) Toyyiba Sdn Bhd, pameran
di Pusat Konvensyen Kuala Lumpur,
bakal disertai 200 pempamer tempa-
tan dan antarabangsa.

Pemangku Ketua Pegawai Eksekutif-
nya Muhammad Syaril Showkat Ali

berkata Selhac menekankan tiga tema
utama iaitu pensijilan halal, logistik ha-
lal dan inovasi digital halal.

“Tiga tema yang dibawa berdasar-
kan keperluan dan kelompongan da-
lam industri ketika ini yang menekan-
kan pemerkasaan serta kepentingan
ketiga-tiga aspek ini.

“Rantaian industri halal tidak ter-
had hanya kepada makanan pelbagai
lagi sektor dan segmen terkait rapat
dengannya termasuklah logistik dan

perkhidmatan,” katanya pada 9 Feb-
ruari.

Syaril menjelaskan HIS Toyyiba Sdn
Bhd akan menjalin kerjasama strategik
dengan Tanzania berhubung pemba-
ngunan industri halal termasuk ran-
taian bekalan dan pelancongan.

“Di sana juga belum ada lagi badan
pensijilan yang mendapat pengiktira-
fan Jabatan Kemajuan Islam Malaysia
(Jakim), jadi kita bantu hubungkan
mereka,” katanya.

Tingkat kapasiti air

40 peratus

Oleh SOFIA NASIR

SHAH ALAM - Projek pemulihan Sun-
gai Klang membabitkan kerja pem-
bersihan, pendalaman dan pelebaran
dijangka siap sepenuhnya menjelang
2028, kata EXCO Infrastruktur Ir Izham
Hashim.

Beliau menjelaskan projek tersebut
menambah kapasiti tampungan Sun-
gai Klang sebanyak 40 peratus sekali
gus mengurangkan risiko banjir selain
mempertingkat kualiti air.

“Projek pemuliharaan sungai ini
penting dalam usaha mengukuhkan
keterjaminan air Selangor dan melin-
dungi rakyat serta ekonomi daripada
kesan banjir serta kemarau.

“Namun, kita berdepan cabaran ter-
lalu banyak sampah di dasar hingga
menyukarkan usaha membersihkan sun-
gai,'katanya selepas melawat tapak zon 8
Sungai Klang di sini pada 8 Februari.

Ir Izham menambah hampir 100 tan
sisa buangan di Sungai Klang dikutip
termasuk barangan besar manaka-
la lebih separuh kedalaman sungai
dipenuhi sampah.

“Jumlah sampah yang tinggi terma-
suk barangan seperti tayar, perabot
dan sisa buangan seperti plastik men-
jejaskan teknikal jentera pengorek dan
mengganggu operasi harian,” katanya.

Beliau bercadang untuk mema-
sang perangkap sampah meliputi
semua anak sungai selain bertemu

Dewan Bandaraya Kuala Lumpur ke-
rana kedudukan sungai itu di hilir dan
bersempadan ibu kota.

“Kita tidak mahu asyik melakukan
projek seperti ini kerana ia memerlukan
dana besar. Kita perlu kawal dan cegah
dari awal supaya Sungai Klang tidak
terus tercemar,” katanya.

Projek pemuliharaan Sungai Klang
sepanjang 56 kilometer dilaksanakan
Landasan Lumayan Sdn Bhd (LLSB)
bawah projek Gerbang Maritim Se-
langor (SMG) dengan anggaran kos
RM700 juta.

Sementara itu, individu tidak ber-
tanggungjawab mencemar sungai ber-
depan denda sehingga RM15 juta jika
pindaan Akta Industri Perkhidmatan
Air 2006 (Akta 655) diluluskan Parlimen
pada Jun.

Ketua pegawai eksekutif Suru-
hanjaya Perkhidmatan Air Negara
(SPAN) berkata draf pindaan turut
mencadangkan hukuman maksimum
15 tahun berbanding 10 tahun penjara,
lapor Berita Harian.

Menurut Datuk Ahmad Faizal Ab-
dul Rahman, pindaan akta yang bakal
dibentang ke jemaah menteri turut
menggariskan hukuman terhadap pi-
hak yang membuat penyambungan
haram atau mencuri air.

“Akta ini (pindaan) berupaya me-
mainkan peranan sebagai kawal selia
lebih tegas dan penting untuk mem-
beri pengajaran kepada pesalah,” ka-
tanya pada 11 Februari.

Mula tuai jagung
bijirin fasa dua

SHAH ALAM - Tuaian fasa kedua jagung
bijirin milik Perbadanan Kemajuan Pertani-
an Selangor (PKPS) giat dilakukan berpe-
ringkat di ladang seluas lapan hektar sejak
awal bulan ini.

Ketua Pegawai Eksekutif Kumpulannya
Dr Mohamad Khairil Mohamad Razi berka-
ta hasil itu memenuhi permintaan tinggi
penternak kecil dan pemain industri me-
mandangkan harganya murah berbanding
import.

“Proses berjalan mulai 5 Februari lalu,
seterusnya 14 Februari, 3 dan 23 Mac. Kita
pastikan proses berjalan lancar supaya uru-
san pembekalan mudah.

“Melihat kepada permintaan dan kese-
suaian tanaman itu, projek akan diperluas
tahun ini dan awal 2025 bagi memasti-
kan tanah seluas 121 hektar dimanfaat
sepenuhnya,” katanya pada 12 Februari.

Pada 21 Januari lalu, PKPS menuai 118
tan hasil pertama jagung bijirin bermutu
tinggi yang ditanam tahun lalu melibatkan
kawasan seluas 16.9 hektar di Kuala Langat
Selatan di sini.

Projek julung kali Kerajaan Selangor itu
bertujuan mengurangkan kebergantu-
ngan kepada import makanan ayam, seka-
li gus mengurangkan atau menstabilkan
harga ayam di negeri ini.

Bantu peniaga
semak baki pinjaman

SHAH ALAM - Usahawan Yayasan Hijrah
Selangor (Hijrah) boleh menyemak baki
pembiayaan perniagaan dalam talian.

Mereka boleh mendaftar akaun untuk
semakan menerusi pautan mikrokredit.
selangor.gov.my atau rujuk pegawai
kutipan di cawangan untuk sebarang
bantuan.

"Tekan pautan www.hijrahsela-
ngor.com/risalah-skim-hijrah.../ untuk
memuat turun risalah pembiayaan Hi-
jrah Selangor sebagai rujukan,” kata ke-
nyataan di Facebook pada 11 Februari.

Sejak penubuhan pada 2015, Hijrah
menyediakan bantuan modal kepada
mereka yang mahu berniaga kecil-keci-
lan atau mengembangkan perniagaan.

Pembiayaan yang ditawarkan antara-
nya skim i-Bisnes, skim i-Bermusim, skim
Niaga Darul Ehsan (NaDlI), skim Go Digi-
tal dan skim Zero To Hero.

Baiki paip tiga
rumah kebajikan

SHAH ALAM - Pengurusan Air Selangor
Sdn Bhd (Air Selangor) menyerahkan
sumbangan barangan keperluan asas
dan membaiki paip di tiga rumah keba-
jikan sekitar Lembah Klang.

Rumah kebajikan itu ialah Rumah
Orang Tua Seri Kembangan, Pertubuhan
Rumah Kebajikan Kanak-kanak Kaizen
Selangor dan Kuala Lumpur serta Per-
satuan Rumah Caring Kajang.

Menurut kenyataan di Facebook pada
10 Februari, pasukan sukarelawan Hydro
Heroes terdiri daripada 23 warga kerja
Air Selangor turut menghiasi kawasan
berkenaan dengan tanglung.

“Sukarelawan turut menghiburkan
penghuni dengan aktiviti menggaul yee
sang dan pemberian angpau bagi men-
ceriakan lagi sambutan Tahun Baharu
Cina,” menurut kenyataan itu lagi.

Hijrah tidak lantik
ejen pembiayaan

SHAH ALAM - Yayasan Hijrah Sela-
ngor (Hijrah) tidak pernah melantik ma-
na-mana ejen untuk menguruskan per-
mohonan skim pembiayaan peribadi.

Menurut kenyataan di Facebook,
orang ramai diminta berwaspada dan
menghubungi ibu pejabat Hijrah me-
nerusi talian 03-5523 3611 atau hadir
ke cawangan berdekatan jika ada ke-
raguan.

“Hijrah tidak pernah melantik ma-
na-mana ejen bagi menguruskan per-
mohonan skim pembiayaan kecuali
menerusi rakan strategik dan syarikat
peneraju lantikan sah,” kata kenyataan
lagi.

Maklumat lanjut boleh layari pau-
tan www.hijrahselangor.com/ri-
salah-skim-hijrah

Galak wanita jadi usahawan digital

SUBANG JAYA - Sebanyak RM231,000
diperuntuk bagi menyediakan pro-
gram Insentif Media Digital Usaha-
wan Wanita Muda (Usahawanita), kata
EXCO Pembangunan Wanita Anfaal
Saari.

Katanya, usaha itu bertujuan mewu-
judkan kesedaran dan menggalakkan
wanita menceburi perniagaan digital
melalui bimbingan pakar termasuk
berinteraksi secara langsung.

“Yang penting, menaik taraf ke-

Ganda
dalam

Oleh SITIROHAIZAH ZAINAL

SUBANG JAYA - Perbadanan Kema-
juan Pertanian Selangor (PKPS) akan
menganjurkan jualan mega sempena
sambutan Aidilfitri dengan men-
awarkan lebih banyak ba-
rangan asas kepada orang
ramai.
Pengurus Besar Sektor
Perniagaan dan Pemasa-
rannya Rosnani Abd Ma-
lik berkata penganjuran itu
bertujuan memenuhi per-
mintaan orang ramai sekali gus
meringankan beban persediaan raya.
“Untuk jualan mega, kita akan tam-
bah berganda barangan asas yang

hidupan wanita dan keluarga
seterusnya memberi se-
suatu kepada masyarakat
hasil kejayaan mereka,’
katanya dalam program
Usahawanita di sini pada
6 Februari.

Seramai 200 peserta
dipilih menyertai program itu
membabitkan empat fasa iaitu latihan
asas, lanjutan, pratikal dan pertandi-
ngan untuk 30 peserta terakhir bersa-

ma produk masing-masing.
Program dengan kerjasama
Hijrah Selangor dan Perba-
danan Teknologi Maklumat
dan Ekonomi Digital Selan-
gor (Sidec) akan menobat
seorang lkon Usahawanita
Muda Selangor pada Jun.
Anfaal menambah dunia pernia-
gaan bukan bidang asing bagi golo-
ngan wanita dan mereka juga mampu
menempa kejayaan.

barangan

dibawa bagi memastikan golongan
berpendapatan rendah menikmati
manfaat ini.

“Perbincangan PKPS dengan Kemen-
terian Perdagangan Dalam Negeri dan
Hal Ehwal Pengguna (KPDN) Selangor

bersetuju anjur jualan murah secara

mega untuk Tahun Baharu Cina
dan Aidilfitri.

“Untuk jualan mega Ta-
hun Baharu Cina, kita bawa
dua lori. Untuk Aidilfitri nan-
ti, dijangka kita guna empat

atau lima lori di setiap lokasi,”
katanya.

Beliau ditemui ketika mengha-
diri Jualan Mega Ehsan Rahmah pering-
kat Dewan Undangan Negeri Subang
Jaya dengan kerjasama PKPS dan KPDN

jualan mega

di SS13 di sini pada 9 Februari.

Rosnani menambah PKPS juga akan
membawa barangan lain daripada Sela-
ngor Fruit Valley (SFV) seperti serai, daun
pandan, halia, kunyit dan sayur segar.

Sebelum ini, PKPS menerima
Anugerah Pengurusan Berkualiti 2023
kerana kejayaan cemerlang termasuk
pengendalian program Jelajah Ehsan
Rakyat (JER).

Agensi tersebut turut diiktiraf Malay-
sia Book of Records (MBOR) menerusi
jualan ayam dan telur bersubsidi ter-
besar dalam tempoh dua hari sempena
Aidilfitri.

Semak lokasi terkini jualan murah
di Facebook PKPS atau imbas kod QR
di poster jualan atau pautan linktr.ee/
myPKPS

Hargai ketua kampung cemerlang

SHAH ALAM - Seramai 29 penghulu
dan pengerusi Majlis Pengurusan Ko-
muniti Kampung (MPKK) menerima
Anugerah Kampung Tradisi termasuk
dua Anugerah Khas yang disam-
paikan Dato’ Menteri Besar

Dato’ Seri Amirudin Shari.

Penerima Anuge-
rah Khas lkon Ketua
Kampung, Mohamad
Hanafiah Hussin berka-
ta kemenangan itu hasil
sokongan dan kerjasama
penduduk yang memban-
tunya memberikan perkhidmatan
terbaik.

Ketua Kampung Kuala Pangsu, Hulu
Langat itu menjelaskan pelbagai usaha
dilakukan tahun lalu khususnya untuk
meningkatkan sumber penyaluran air
bersih kepada penduduk.

“Kemenangan ini menyuntik motiva-

si saya untuk terus beri perkhidmatan
terbaik buat penduduk di kawasan.
“Fokus utama kini adalah untuk
bangunkan kawasan pelancongan di
Gunung Nuang. Saya rancang jalin
kerjasama dengan badan bukan
kerajaan (NGO) dan persatuan
pelancongan negeri untuk re-
alisasikan hasrat ini,” katanya
pada 13 Februari.
Pemenang Anuger-
ah Khas MPKK Terbaik
Kampung Tradisi Mohd
Shah Razad Abd Ghani
berkata kejayaan kali kedua itu
menyuntik semangatnya untuk
membangunkan sektor pelan-
congan di Kampung Sungai Apong,
Sabak Bernam.
“Kali pertama menang tahun 2019
dan Alhamdulilah berjaya merangkul
semula anugerah ini melalui usaha

penuhi kemudahan kampung ta-
hun lalu seperti pembinaan jalan dan
menara komunikasi.

“Jika dilantik semula, saya ingin
membawa agenda bangunkan sektor
pelancongan kawasan pantai di Sungai
Apong sekali gus berpotensi melonjak-
kan ekonomi golongan usahawan kecil

dan sederhana," katanya.

Seramai 27 ketua kam-
pung memenangi
Anugerah Kampung
Tradisi setiap daerah
yang membawa pulang
wang tunai RM1,000,

sijil serta plak.
Penerima Anugerah
Khas MPKK Terbaik Kam-
pung Tradisi pula menerima RM1,500
manakala pemenang Anugerah Khas
Ikon Ketua Kampung menerima RM300

termasuk sijil dan plak.

ungkin tidak ramai yang mengetahui
tentang keunikan serta kekayaan
sejarah Klang yang pernah menjadi
pusat pentadbiran Negeri Selangor
antara tahun 1875 sehingga 1903, dan sejak itu,
melalui pelbagai detik dan proses perubahan dari
segi landskap fizikalnya serta kerencaman budaya.

Dari segi prestasi pengurusan, sudah pasti mana-
mana pihak berkuasa tempatan harus menepati
syarat dan Kriteria untuk berjaya diiktiraf sebagai
sebuah majlis bandaraya, dan saya yakin Klang
tidak terpisah daripada keperluan ini. Misalnya,
sejak tahun 1998, Majlis Perbandaran Klang telah
menerima Sijil Bersih buat kali ke-25 berturut-
turut. Kedudukan kewangan juga bertambah
kukuh. Bekas yang dipertua Majlis Perbandaran
Klang kini merupakan pegawai kewangan negeri.
Yang dipertua hari ini pernah menjadi datuk
bandar ketika Subang Jaya dinaikkan taraf kepada
sebuah majlis bandaraya pada tahun 2020.

Sekian lama, bandar raya Klang telah terus
berkembang menjadi antara pusat ekonomi utama
negara, selain daripada satu pusat pentadbiran,
pusat industri, serta pusat pelancongan yang
mencerminkan kekayaan lokaliti dan masyarakat
yang berbilang budaya dan fahaman.

Tambahan kepada itu, Klang merupakan tuan
rumah kepada pelabuhan ke-12 paling sibuk di

dunia dan kedua paling sibuk di Asia Tenggara iaitu
di Pelabuhan Klang. Apabila bertemu dengan para
pelabur tempatan dan luar negara, saya seringkali
menyebut bahawa Selangor adalah Gateway to
ASEAN, Selangor adalah pintu masuk ke Asia
Tenggara, dan Klang dengan pelabuhannya adalah
pintu masuk ekonomi Malaysia. Kini, Klang bakal
dihubungkan ke jaringan pengangkutan awam yang
dapat tiba di Kuala Lumpur yang dijangka siap pada
tahun hadapan. Bukan itu sahaja, jaliran lebuh raya
yang sedang dibina oleh Kerajaan Persekutuan iaitu
WCE West Coast Expressway bakal menghubungkan
Klang dan kawasan Pantai Barat Selangor

sehingga ke Taiping mampu meningkatkan tahap
keterhubungan ke bahagian utara.

Pesat dan mampan

Tambahan kepada itu, Duli Yang Maha Mulia
Tuanku mengilhamkan sebuah hospital baharu
untuk mengatasi kekangan kesesakan fasiliti
di Hospital Tengku Ampuan Rahimah, dan
Alhamdulillah, atas kerjasama Kerajaan Negeri dan
Persekutuan khususnya Kementerian Kesihatan
Malaysia, bidang tanah seluas 50 ekar yang
disediakan sedang diusahakan di kawasan Meru
bagi membina satu hospital baharu di Kapar dengan
fasiliti moden dan canggih dilengkapi 300 katil,

bagi menyelesaikan isu tempoh menunggu lama
pesakit bagi mendapatkan rawatan perubatan. Dan
Insya-Allah, hospital ini yang sedang dalam proses
pembinaan dijangka siap pada akhir tahun 2025.
Klang juga merupakan satu tempat yang sedang
bergerak pantas ke arah menangani cabaran
perubahan iklim dan menjadi lebih berdaya tahan
serta menjadi sebuah bandar rendah dan neutral
karbon. Melalui anak syarikat Kerajaan Negeri
iaitu Worldwide Holdings, sebuah loji jana kuasa
di Pulau Indah dengan kapasiti 1,200 MW dengan
tahap kecekapan lebih 60 peratus berbanding kaedah
konvensional bakal siap dan saya percaya Majlis
Bandaraya Diraja Klang mampu menjadi antara
bandar pertama di Selangor dan Malaysia untuk
mencapai status Bandar Rendah Karbon.
Maknanya, Klang mempunyai segala asas
yang diperlukan untuk mana-mana bandar untuk
terus berkembang secara pesat dan mampan. Itu
yang mendorong dan meyakinkan pentadbiran
negeri bahawa Klang harus, wajar, dan mampu
mengangkat cabaran untuk menjadi sebahagian
daripada gagasan baharu yang ingin dibentuk untuk
menjadikan Selangor bukan sekadar negeri paling
maju di Malaysia, tetapi negeri paling maju di Asia
Tenggara dan antara top 5 di Asia melalui Lembah
Klang Raya. »

Klang mempunyai segala
asas yang diperlukan
untuk mana-mana bandar
untuk terus berkembang
secara pesat dan mampan.
Itu yang mendorong dan
meyakinkan pentadbiran
negeri bahawa Klang
harus, wajar, dan mampu
mengangkat cabaran
untuk menjadi sebahagian
daripada gagasan baharu
yang ingin dibentuk

Tahun ini, saya akan membentangkan Kajian
Separuh Penggal Rancangan Selangor Pertama
untuk mengoptimumkan prestasi pentadbiran ini
dan memastikan perancangan yang digariskan di
dalam RS-1 dapat diimplementasikan sebaiknya.
Majlis Perbandaran Klang telah menyusun
perancangan pembangunan bandar, tiga ke lima
tahun yang melibatkan pembangunan semula
bandar dengan rejuvanasi bandar-bandar utama
seperti bandar Klang, bandar Pelabuhan Klang,
pusat pertumbuhan Meru dan Kapar, di samping
pembangunan bandar baru yang terancang.

Pulihara warisan

Pemeliharaan dan pemuliharaan warisan lama
juga diberi perhatian serius bagi memastikannya
kekal diwarisi dan pembangunan baru perlu
diharmonikan bersama. Ciri-ciri bandar diraja
juga perlu diberi keutamaan di dalam mereka
bentuk dan merancang pembangunan bandar.
Pada masa yang sama, kita harus akui bahawa
cabaran baharu yang dihadapi oleh bandar-bandar
matang di seluruh dunia adalah limitasi tanah.

Sudah pasti dengan peningkatan penduduk
yang menggambarkan penarikan industri dan
kewujudan peluang pekerjaan, aspek seperti
perumahan terutamanya yang berkualiti
dan mampu milik harus dibina. Jalan dan
infrastruktur utama harus dibina baharu ataupun
dinaik taraf dan diselenggara dengan lebih elok.
Pengurusan sisa pepejal sama ada di perumahan
ataupun komersial merupakan cabaran yang
masih dihadapi di Klang dan tidak boleh
dilengahkan.

Kita faham bahawa terdapat koleksi
perindustrian kecil dan sederhana yang telah
lama wujud di Klang. Ada yang menggunakan
tanah yang lain daripada hasrat asal. Ini perlu
diurus dengan lebih pantas dengan memudah cara
ataupun melalui penguatkuasaan kerana kita
bukan sahaja ingin mewujudkan peluang ekonomi
tetapi keadaan dan persekitaran ekonomi yang
disusun rapi supaya kemampanan pengurusan
dapat diangkat dan dipelihara.

Saya mengucapkan tahniah bahawa program
seperti pemeliharaan alam sekitar giat diteruskan
dengan program “Hari Bebas Kenderaan” yang
diadakan setiap bulan, program penanaman

pokok, pembersihan sungai, program Kitar
semula, program sukan dan riadah dan pelbagai
program yang melibatkan penyertaan semua
pihak termasuk agensi dan orang awam.

Hadirin dan hadirat yang saya hormati sekalian,
Klang juga merupakan nadi kepada dua lagi
pembangunan utama yang diikhtiarkan oleh
pentadbiran negeri, iaitu pembinaan Jajaran Rel
yang menghubungkan laluan LRT-3 (transit aliran
ringan) di Klang sehingga ke kawasan seperti
Jeram, Kuala Selangor, Tanjong Karang, sehingga
lah ke Sabak, InsyaAllah.

Yang kedua, untuk merealisasikan hasrat
yang telah lama wujud namun belum matang
sehinggalah intervensi pada tahun 2018 dan
2019 iaitu Zon Pembangunan Ekonomi Selangor
Maritime Gateway (ZPE-SMG) di sepanjang jajaran
Sungai Klang. Jajaran Rel Kita Selangor yang
direncanakan akan menjadikan Majlis Bandaraya
Diraja Klang sebagai titik tengah antara Kuala
Lumpur dan Petaling Jaya ke kawasan seperti
Jeram, Kuala Selangor, Tanjong Karang.

Lembah Klang Raya

Dengan adanya pembinaan rel ini, mereka yang
menetap di kawasan Pantai Barat dapat menaiki
tren dan tiba di Klang, Petaling Jaya, mahupun
Kuala Lumpur di antara masa 30 minit sehingga
sejam, tanpa perlu bergantung sepenuhya kepada
kenderaan peribadi. Ini juga dapat menghidupkan
lagi kawasan-kawasan baharu di Klang serta Kuala
Selangor dan Tanjong Karang dengan mewujudkan
kawasan dan penempatan baharu yang mampu
menjadi penyuntik kepada aktiviti baharu
ekonomi dan industri.

Selain itu, usaha Lembah Klang Raya yang saya
sebut pada peringkat awal tadi akan memberi
lonjakan kedua negeri Selangor supaya kawasan
yang bermula dari Majlis Bandaraya Petaling
Jaya, sehingga ke Subang Jaya dan Shah Alam,
dan akhirnya ke Klang, menjadi gagasan ekonomi
utama Asia Tenggara dan antara lima lembah
utama di Asia selepas direalisasikan sepenuhnya.
Lembah Klang Raya menghimpunkan 3.4 juta
penduduk, iaitu hampir 50 peratus daripada
keseluruhan penduduk di negeri Selangor, dan
lebih 10 peratus daripada jumlah penduduk
seluruh negara.

Meskipun bandar-bandar ini matang, usaha
rejuvenasi dan regenerasi kawasan-kawasan
matang dapat menarik pelaburan dalam industri
digital serta teknologi tinggi seperti kecerdasan
buatan, pusat penempatan pusat-pusat data, serta
model bagi sistem pengurusan perkhidmatan
kerajaan yang mengalihkan aspek-aspek
pertindihan serta berteraskan pengurusan yang
mampan.

Saya tidak lihat mengapa Lembah Klang
Raya tidak mampu menandingi dan menjadi
alternatif kepada kota Singapura ataupun Greater
Seoul dan Greater Tokyo, dan dengan wujudnya
kesalingfahaman dan kerjasama antara Kerajaan
Negeri dan Persekutuan, saya akan berbincang
dengan YAB perdana menteri supaya Lembah
Klang Raya diberikan status zon ekonomi khas
supaya potensi penuh keempat-empat bandar ini
dapat direalisasikan.

Saya yakin dan percaya dengan adanya semangat
optimis dan inovatif, kita berupaya mengekalkan
negeri Selangor sebagai sebuah negeri terbaik dan
terus berdaya maju. Klang juga telah diberi peranan
khusus di dalam merancang tadbir urus perubahan
iklim untuk mendepani cabaran pembangunan
di samping pengekalan kelestarian alam sekitar.
Kerajaan Negeri Selangor percaya, dengan mandat
dan tanggungjawab yang diberikan kepada Majlis
Bandaraya Diraja Klang mampu mencorak
pembangunan Selangor yang lebih cemerlang.

Allah SWT mudahkan jalan,
Menggapai Bandaraya satu impian,
Kekal nama jadi bualan,

Tanda nobat satu kejayaan.

Perkenan Sultan hati berbunga,
Rasa prihatin Sultan tercinta,
Raja berdaulat rakyat berbangga,
Sejahtera Sultan kekal bertahta.

Perkenan Sultan sejarah tercipta,
Demi rakyat bahagia selesa,
Terima kasih ungkapan kata,
Tanda budi balas berbahasa.

Petikan ucapan Dato' Menteri Besar Dato’ Seri
Amirudin Shari dalam Majlis Pengisytiharan Majlis
Bandaraya Diraja Klang pada 5 Februari

Dikenali 2,500 tahun

Oleh FARIDZWAN ABDUL GHAFAR

ujud sejak zaman logam, Klang

antara bandar raya tertua di negara

ini. Sejarawan Abdur-Razzaq Lubis

dalam buku Sutan Puasa Founder of
Kuala Lumpur menyebut ada penempatan Klang
sekitar 2,500 tahun dahulu.

Penemuan artifak seperti gendang, loceng Dong
Son (foto 3) daripada gangsa dan besi bersoket
pada 1905, 1944 dan 1948 membuktikan Klang
membangun dan menjalin hubungan dengan
bandar lain rantau ini waktu itu.

Menurut pengkaji British Charles Otto
Blagden, nama Klang daripada bahasa Mon-
Khmer iaitu ‘Klong’ bererti gudang, gambaran
bandar itu pelabuhan yang ada banyak gudang.

Ilmuan British Charles Alfred Fisher pula
berpendapat ‘Klang’ bermaksud terusan atau
jalan air kerana kawasannya banyak jalan air
terdiri anak-anak sungai.

Antaranya Sungai Bertek, Sungai Pinang,
Sungai Sementa, Sungai Kandis, Sungai Kapar,
Sungai Rasau dan lain-lain. Malah, nama semua
sungai berkenaan kekal sehingga sekarang.

Catatan sejak 600 tahun lalu memperihalkan
Klang wilayah penting kerajaan-kerajaan besar
Nusantara.

Kitab Negarakertagama pada abad ke-14
menukilkan Klang jajahan Kerajaan Majapahit
ditakluki daripada Kerajaan Srivijaya ketika
pemimpin Jawa Patih Gajah Mada mengetuai
ekspedisi Pamalayu.

Sejarah Melayu susunan Bendahara
Kesultanan Johor-Riau Tun Muhammad atau
Tun Seri Lanang menyebut Klang pada zaman
pemerintahan Kesultanan Melaka dalam abad
ke-15.

Diceritakan Tun Perak menjadi penghulu di
Klang pada 1446 selepas keluarganya diketepikan

Seri Nara Diraja dalam perebutan kuasa di Istana
Melaka, sebelum dipanggil Sultan Muzaffar Shah
untuk diangkat sebagai Bendahara Melaka.

Selepas Melaka ditakluk Portugis pada
1511, Klang dikuasai Kesultanan Johor-Riau
sehinggalah Kesultanan Selangor diasaskan pada
abad ke-18.

Portal rasmi Pejabat Daerah Tanah Klang
menyebut bandar itu menjadi sangat penting pada
abad ke-19 berikutan berkembangnya aktiviti
perlombongan bijih timah di Lembah Klang (foto 1).

Ia menjadi pusat dagangan komoditi tersebut
yang dilombong di hulu Sungai Klang. Hasil
lumayan itu mendorong pertelagahan antara
pembesar Melayu Selangor untuk menguasai Klang.

Perang tamat

AKkibatnya Perang Saudara Selangor atau
Perang Klang tercetus antara 1867 hingga 1874,
membabitkan Raja Abdullah dan Raja Mahadi,
menurut JM Gullick dalam Sejarah Selangor 1766
-1939.

Raja Mahadi tewas susulan campur tangan
menantu Sultan Selangor keempat Sultan Abdul
Samad iaitu Tengku Kudin dengan bantuan
British.

Sejak itu Klang pulih dan terus membangun.
Ia dipilih ibu negeri Selangor setahun selepas
perang tamat, sebelum bertukar ke Kuala Lumpur
pada 1880.

Pada zaman pemerintahan Sultan Selangor
kelima Sultan Alauddin Suleiman Shah, Klang
menikmati pembangunan ekonomi moden.

Prasarana moden seperti keretapi diperkenal.
Pelabuhan Klang atau dahulu dikenali Port
Swettenham dibuka dan kini menjadi antara
pelabuhan paling sibuk di dunia.

Pada waktu itu juga, Istana Mahkota Puri
(foto 2), kini Istana Alam Shah, dan Masjid Diraja

Sultan Suleiman dibina, sekali gus melayakkan
Klang berstatus bandar diraja.

Era pascamerdeka menyaksikan Klang terus
menikmati limpahan pembangunan meski tiada
lagi lombong bijih timah beroperasi di hulu
Sungai Klang.

Pentadbiran Kerajaan Negeri masa Kkini
melonjakkan pembangunan Klang ke tahap
baharu melalui pelaksanaan Zon Pembangunan
Ekonomi Gerbang Maritim Selangor dalam
Rancangan Selangor Pertama menerusi pelaburan
dianggar bernilai RM2.2 bilion.

Ta memulih Sungai Klang serta membangunkan
kawasan sekitar, sekali gus memacu ekonomi
maritim dan pembangunan baharu Selangor.

Bagi pentadbiran lebih cekap, Dato’ Menteri
Besar Dato’ Seri Amirudin Shari dalam
Belanjawan Selangor 2024 mengumumkan
pentadbiran pihak berkuasa tempatan (PBT)
Subang Jaya, Shah Alam, Petaling Jaya dan Klang
ke dalam Lembah Klang Raya.

Mengambil contoh bandar raya utama dunia,
langkah itu menyeragamkan pelesenan PBT dan
mematangkan proses perbandaran.

Pada 5 Februari, Klang mencatat sejarah
tersendiri apabila diisytihar bandaraya diraja
oleh Sultan Selangor Sultan Sharafuddin Idris
Shah Alhaj.

Titah Baginda: “Beta bersyukur kerana Klang
telah berjaya melalui pelbagai fasa kejayaan dan
cabaran sejak zaman penjajahan sehinggalah hari
ini yang telah membolehkan rakyat Beta yang
tinggal di Klang menikmati pembangunan dan
kemajuan yang pesat

Beta mahu melihat Klang menjadi sebuah yang
boleh dibanggakan oleh seluruh rakyat negeri
Selangor dan membangun ke tahap yang lebih
cemerlang dan dikenali dengan imej bandaraya
bersih di samping memiliki daya tarikan warisan
bersejarah.”

enempatan manusia di

Klang wujud lebih awal

daripada di Melaka, kota

besar yang menguasai
Asia Tenggara hingga dikenali
dunia. Bandar di pinggir Sungai
Klang itu telah berusia lebih
2,000 tahun.

Bendahara Melaka yang
terkenal Tun Perak pernah
diangkat pemimpin penting di
Klang, ratusan tahun sebelum
kesultanan Selangor diasaskan
mulai 1756.

Selepas Kuala Selangor dan
Jugra, Kuala Langat dijadikan
ibu negeri Selangor, pusat
pentadbiran berpindah ke Klang
pada 1875, kira-kira setahun
selepas Perang Klang berakhir.

Tidak lama kemudian, pada
1880, ibu negeri berpindah pula
ke Kuala Lumpur. Namun Klang
tidak hilang kepentingannya.

ABDUL RAHIM SABRI
merakam sejarah ringkas
beberapa lokasi dan binaan
penting dalam proses
pembinaan bandar raya diraja
Klang yang dimasyhur pada 5
Februari. Foto HAFIZ OTHMAN
dan NUR ADIBAH AHMAD
IZAM.

Pelabuhan Pengkalan Batu

Tidak jauh dari Gedung Raja

Abdullah, lokasi ini pusat
pentadbiran beliau termasuk
perlombongan timah di sekitar
Kuala Lumpur. Di pinggir Sungai
Klang, di seberang Masijid
Bandar Diraja, dibina Taman
Awam Pengkalan Batu.

Jambatan Kota

Asalnya jambatan besi

dua tingkat yang dibina
pada 1957. Dirasmikan Sultan
Hisamuddin Alam Shah pada 24
Jun 1959. Pernah dinamakan
Jambatan Alam Shah, tingkat
bawah dijadikan laluan beca,
basikal, motosikal dan pejalan
kaki. Tingkat atas pula untuk
kenderaan berat.

Kota Raja Mahadi

Kota pertahanan yang

dibina pada 1866 dalam
perang saudara, juga dikenali
Perang Klang, menentang Raja
Abdullah dan Tengku Kudin, dua
pembesar yang dekat dengan
Sultan Abdul Samad. Tengku
Kudin menawan kota ini dan
menjadikan kediaman hingga
1898. Tinggalan kota ini kira-kira
500 meter dari Gedung Raja
Abdullah.

Bangunan Majlis
Bandaraya Diraja
Klang (MBDK)

Tapak bangunan yang ada

sekarang dahulunya tapak Kota Raja Mahadi.
Struktur kota telah roboh, hanya tinggal pintu
gerbang.

MBDK sebagai pihak berkuasa tempatan
(PBT) bermula sebagai Lembaga Kesihatan
Klang yang ditubuhkan pada 1890. Dikenali
Majlis Bandaran Klang mulai 1954, PBT ini
diperluaskan pada 1971 apabila melibatkan
kawasan Pelabuhan Klang, Kapar dan
Meru.

Kot du all

Klang

Gedung Raja Abdullah

Dibina pada 1856 oleh Raja Abdullah
Raja Jaafar sebagai kediaman dan gudang
menyimpan bijih timah.

Sebagai pembesar yang mentadbir Klang
dan Kuala Lumpur, beliau mengutip cukai dan
memperdagangkan galian penting itu.

Dijadikan kubu pertahanan dari serangan
kumpulan Raja Mahadi semasa Perang Klang
pada 1867 hingga 1873.

(1)

Galeri Diraja Sultan Abdul Aziz

Bangunan ini dibina pada 1909 bercirikan
neoklasik, menjadi pejabat pentadbiran
Inggeris dan tentera Jepun sewaktu Perang
Dunia Kedua. Galeri ini menempatkan
sejarah dan warisan Sultan Salahuddin Abdul
Aziz Shah.

Jalan Tengku Kelana
Dikenali juga "India kecil" kerana ramai

peniaga etnik tersebut, kawasan membeli-
belah asal yang popular sejak dahulu.
Dahulu dikenali Jalan Rembau, kawasan ini
dikatakan berkembang daripada tapak awal
pusat bandar Klang.

Tokong Guan Yin

Rumah ibadat ini dibina pada 1892 dan
diangkat sebagai lokasi warisan sejarah
Selangor pada 2003.

Gereja Our Lady of Lourdes
Dibina pada 1928, seni binanya

berkonsep gothik serta bermodelkan gereja
di Lourdes, Perancis. Dianggap antara

bangunan tertua di bandar ini.

1 Dewan Melayu Klang

12

(3]

Dewan Melayu Klang dibina pada

1953. Terletak di Jalan Kota Raja, tidak jauh
dari Masijid Diraja Sultan Sulaiman, dewan

ini pernah dijadikan lokasi pertemuan atau
persembahan kebudayaan masyarakat

setempat.
1 1 Istana Alam Shah

Setelah Istana Mahkota Puri (dibina
1898) tidak lagi digunakan, istana baharu
dibina pada 1958 di atas tapak bukit
berkeluasan 13 ekar. Seni bina hasil ilham
Sultan Hisamuddin Alam Shah. Istana ini

tempat semua istiadat penting
berlangsung, sekali gus memberi
Klang gelaran bandar raya diraja.

1 2 Masjid Diraja Sultan
Sulaiman
Terletak di tenggara kaki bukit
Istana Mahkota Puri, masjid
bersempena nama sultan
Selangor ke-5 dibuka pada 1934.
Seni rekanya menggabungkan
unsur Islam, seni bina barat dan
gaya neoklasik. Tangga diraja
menghubungkan masjid dengan
dengan istana.

1 Kolej Islam Malaya
Ditubuhkan dengan nama
Kolej Islam Malaya pada 1955
di atas tapak Istana Jemaah,
bangunan yang diwakaf oleh
Sultan Hishamuddin Alam Shah.
Institusi pendidikan yang banyak
melahirkan agamawan dan
pemimpin, tapak pusat pengajian
ini Kolej Islam Klang (KIK) dan
kini Kolej Islam Sultan Alam Shah
(Kisas).

1 Port Swettenham

Dibuka pada 15
September 1901 bersempena
nama Residen Jeneral Negeri-
Negeri Melayu Bersekutu Sir
Frank A Swettenham. Sebelum
pelabuhan ini dibuka, kebanyakan
kapal berlabuh di pinggir bandar
Klang.

Pertambahan dalam
perdagangan pada awal dekat
1890-an menyebabkan jeti-jeti di
Sungai Kelang tidak lagi dapat
menampungnya. Akhirnya Kuala
Kelang dipilih untuk pembinaan
pelabuhan di pinggir pantai.

1 5 Masjid Dato’ Dagang
Dibina pada 1876 di
simpang empat Jalan Kota Raja-
Jalan Bukit Jati, kira-kira 1.5
kilometer dari Masjid Diraja Sultan
Sulaiman. Rumah ibadah ini
antara masjid tertua di Selangor.

1 Jambatan Connaught

Jambatan keretapi
pertama yang merentasi Sungai
Klang. Dibom tentera Inggeris
pada Januari 1942 ketika awal
Perang Dunia Kedua tetapi dibuka
semula pada 1946.

1 Stesen Keretapi
Bukit Kuda
Landasan keretapi pertama
dibina dari stesen Bukit
Kuda ke Kuala Lumpur pada
September 1886 sejauh kira-
kira 31.4 km. Tidak jauh dari
stesen ini, terbina Jambatan
Connaught pada 1890 yang
menghubungkan landasan ke
Pelabuhan Swettenham (kini
Pelabuhan Selatan).




m pancawarna

Pusal niaga

i pesisiran Selangor hari ini, pusat
masyarakat Melayu terpenting sejak
zaman kesultanan Melaka abad ke-15
ialah Klang.

Walaupun sumber-sumber Bugis zaman
berkenaan tidak menyebut namanya, terdapat
seorang ketua di sana yang berada di bawah
naungan kesultanan Johor, bernama To’ Engku
Klang.

Pemegang gelaran silam itu memberitahu
orientalis Richard Olaf Winstedt pada tahun
1930-an bahawa para penyandang gelaran yang
sama sebelumnya menegaskan kemandirian
mereka daripada Raja Lumu sehinggalah baginda
ditabalkan sebagai Sultan Salehuddin.

Pendatang dari Sumatera yang tidak dicatatkan
penghijrahan mereka ke pedalaman Selangor
mungkin juga termasuk orang Minangkabau,
tetapi kebanyakannya adalah kelompok yang
dikenali umum di Tanah Melayu sebagai “Rawa”
atau dalam latar khususnya sebagai “Mandailing”
atau “Batu Bara”; John Anderson yang
menghuraikan penerokaan ini hanya menyebut
mereka sebagai “Penghuni.”

Angka mereka cukup kabur. Ketika lawatan
pegawai British John Anderson pada tahun 1818,
berlaku penghijrahan beramai-ramai akibat
ancaman serangan Siam, maka anggaran jumlah
penduduk Selangor yang dibuatnya antara
1,000 hingga 1,500, sebenarnya sangat rendah’”;
apabila dijumlahkan semua penduduk yang
beliau nyatakan berdasarkan setiap pekan dan
perkampungan (barangkali pada waktu biasa)
angkanya mencecah kira-kira 5,000, manakala
Newbold yang membuat catatan pada tahun
1839 sewaktu keadaan di Selangor telah pulih
mencatatkan angka 12,000.

Ulasan berikut, berasaskan terutamanya
catatan Anderson pada tahun 1824, memerihalkan
jumlah penduduk dari utara ke selatan melalui
lembah-lembah di Selangor.

Bernam berada di bahagian paling utara di
antara pusat-pusat utama pesisiran Selangor.

Anderson menganggarkan penduduk Bernam
sebanyak 1,000 orang. Raja Muda tinggal di
sini, barangkali memikul tugas dan peranan
melindungi sempadan antara Selangor dan Perak
yang sedang dalam pertikaian.

Kawasan rata berlumpur di muara hanya dapat
dicapai oleh kapal kecil, namun ia merupakan
pusat perdagangan yang “dihargai kerana
rotan yang dieksport dalam jumlah besar dan
kadangkala timah yang dibawa melalui terusan-
terusan kecil dari negeri Perak.”

orang Melayu

Penduduk pekan Kuala Selangor berjumlah 400
sahaja; pada suatu masa, kapal-kapal bermuatan
250 tan dapat memasuki sungai.

Namun, semasa menahan serangan Belanda
pada tahun 1784, “para penduduk melempar banyak
batu besar, menutup laluan masuk sungai” dan,
pada tahun 1824, halangan tersebut menghalang
kemasukan kapal selain “kapal-kapal kecil.”

Anderson menyenaraikan tidak kurang 28
petempatan kecil di sepanjang sungai Selangor
(dan cawang-cawangnya) dari kawasan
sungai sehingga ke daratan di kaki bukit yang
mempunyai laluan ke Pahang.

Antara perkampungan dalam senarainya
adalah “Kataran, tempat banyak timah diperoleh.
“Mungkin terlintas pada fikiran Kkita, inilah
tempatnya Swettenham menyaksikan lombong
gergasi tadi.

Timah eksport yang dibawa ke Kuala Selangor
mencecah 2,000 pikul setahun.

Timah Selangor di pasaran China, jongkong
seberat satu kati “putih melepak dan murni”
dijual dengan potongan harga berbanding harga
timah yang lebih terkenal dari lombong Bangka
dan Phuket (Junk Ceylon).

Selain lembah sungai Selangor, pusat utama
penghasilan timah terletak di lembah Klang dan
Lukut.

Politik rumit

Terdapat 23 perkampungan di lembah Klang,
tetapi hanya lapan, di kawasan sekitar sungai di
pekan Klang, yang menghasilkan timah.

Kadangkala Sultan bersemayam di pekan Klang
yang “dilindungi beberapa meriam” dan sebelum
penduduknya berselerak akibat ancaman serangan
Siam, Klang berpenduduk “kira-kira 1,500.”

Di selatan Klang terletaknya Kuala Langat
yang kemudiannya menjadi ibu kota diraja
Sultan Abdul Samad; pada tahun 1818, Kuala
Langat berpenduduk kira-kira 500 orang dan
menghasilkan timah dan rotan.

Lukut (terletak antara Sepang dan Port Dickson
hari ini) “kebelakangan ini menjadi tempat yang
bagus bagi timah,” mempunyai sekitar 1,000
penduduk, 200 daripadanya orang Cina.

Sultan Ibrahim turut mengambil petempatan
utama di muara sungai Linggi sebagai haknya; di
sini penduduknya terdiri daripada pelbagai kaum,
termasuk sejumlah orang Bugis.

Enam perkampungan pertama mempunyai
penghulu Melayu, menandakan kampung-kampung
ini telah diteroka lebih awal berbanding kampung

lain yang tersenarai selepasnya dan memiliki
pertalian lebih rapat dengan ibu kota diraja.

Daerah-daerah lain selepas Kuala Langat yang
dapat dikenalpasti, misalnya Tanjung Rhu, pada
hari ini tergolong sebagai kawasan pesisir pantai
Negeri Sembilan dan memang sejak dulu lagi
pengaruh Selangor lemah di situ.

Penduduk Selangor terlalu sedikit untuk
mendukung tatatingkat politik yang rumit.

Lagi pula adat Bugis yang berpegang pada
aturan kekuasaan longgar dan terpencar agak asing
berbanding kerajaan Melayu yang mempunyai
pegawai-pegawai kanan kerajaan (Bendahara,
Temenggong dan lain-lain) dan darjah-darjah ketua
berbeza, empat orang ketua pangkat pertama, lapan
orang pangkat kedua dan enam belas orang pangkat
ketiga seperti yang didapati di Perak.

Jawatan kedua tertinggi dalam kerajaan selepas
Sultan Selangor adalah Raja Muda, iaitu jawatan
yang disandang oleh adinda lelaki atau putera
Sultan, kadangkala bakal pewaris takhta.

Sekiranya ada kerabat diraja lain dalam
kalangan mereka yang memiliki pertalian darah
hanya sejalur (jalur ayah atau ibu) dengan sultan
dijadikan pembantu pentadbir, jawatannya diiktiraf
dengan gelaran Tengku Panglima Besar (atau Raja).

Beberapa Orang Besar ditugaskan di daerah-
daerah jauh dari ibu kota. Anggota tentera
Kompeni Hindia Timur Inggeris di Melaka Thomas
James Newbold menyenaraikan (pada tahun
1830-an) mereka sebagai Penggawa Permatang dan
Penggawa Tua yang bertanggungjawab ke atas
daerah muara dan pinggir pantai.

Penghulu Aru bertanggungjawab ke atas
kawasan pedalaman, kecuali Klang, manakala
Orang Kaya Kechil bertanggungjawab ke atas
lembah Klang.

Petikan muka surat 29-33 buku Sejarah Selangor,
1766-1939 terjemahan buku A History of Selangor,
1766-1939 tulisan JM Gullick. Ia boleh dibeli
melalui bukuibde.com atau toko Rencana di
Bandar Sri Damansara, Petaling Jaya. Jadual pada
muka surat 31 dan peta (32) tidak disertakan dalam
tulisan di atas.

Angkara bijih timah

Oleh NADIAH ZAMLUS
Foto HAFIZ OTHMAN

erkenal sebagai pusat perlombongan

bijih timah pada abad ke-18, lembangan

Sungai Klang menjadi rebutan dua

pembesar Melayu hingga mencetuskan
perang saudara.

Persaingan yang berlarutan antara 1866
hingga 1874 membuka ruang kepada penjajah
British bertapak seterusnya memperkenal
Sistem Residen di Selangor.

Namun, Klang terus makmur dan muncul
sebagai pelabuhan paling pesat selain lokasi
bermulanya laluan kereta api pertama di negeri
ini.

Dibina menghadap Sungai Klang pada 1866,
Kota Raja Mahadi menjadi kubu pembesar itu
dalam perseteruannya dengan Raja Abdullah
bagi merebut hak pelombongan bijih timah.

Perselisihan mereka dikatakan bermula
apabila Raja Abdullah bekerjasama dengan
William Henry Macleod Read (Pengerusi
Dewan Perniagaan Selat) dan Tan Kim Ching
(usahawan Singapura) pada 1866 untuk pajakan
perlombongan bijih timah.

Berdasarkan perjanjian itu, Raja Mahadi
perlu membayar cukai menyebabkan
beliau yang memiliki status tinggi dalam
Selangor tidak berpuas hati. Lebih-lebih lagi,
keistimewaan dan elaunnya ditarik balik.

Menurut Pensyarah Kanan Jabatan Sejarah
Universiti Pendidikan Sultan Idris Dr Ahmad
Farhan Abdullah @ Zakaria, Raja Abdullah,
usahawan bijih timah terkenal, dikurnia Sultan
Selangor Sultan Muhammad jawatan Orang
Besar Daerah Klang.

Sebelumnya, ayahanda Raja Mahadi iaitu
Raja Suleiman menyandang jawatan tersebut
pada 1846. Kurniaan kepada Raja Abdullah
dibuat berikutan Raja Suleiman dianggap
kurang cekap menguruskan dan mentadbir
Klang.

Krisis tercetus apabila Raja Abdullah
selaku Orang Besar Daerah Klang mengabai
perselisihan faham antara masyarakat Batu
Bara dengan Penghulu Mukim Kuala Lumpur
Dato’ Yaseh. Ini mendorong penduduk Batu
Bara mendapatkan pertolongan Raja Mahadi.

“Peristiwa ini menjadikan titik tolak Raja
Mahadi untuk merampas jawatan Orang

Besar Daerah Klang daripada
Raja Abdullah,” katanya yang
berkecimpung sebagai sejarawan
hampir 20 tahun kepada
Selangorkini pada 25 Januari.

Menurut Dr Ahmad lagi,
perebutan kuasa itu berikutan
jawatan Orang Besar Daerah
Klang dan Orang Besar Daerah
Selangor tidak dibuat mengikut
sistem warisan seperti amalan
di Bernam, Lukut, Sepang dan
Sungai Raya.

Apabila kemenangan berpihak
kepada Raja Mahadi pada 1867,
jawatan Orang Besar Daerah
Klang menjadi miliknya. Beliau
juga mendapat pengiktirafan
Sultan Abdul Samad, pengganti
Sultan Muhammad.

Raja Abdullah pula melantik Tengku
Dhiauddin (Tengku Kudin) untuk menentang
Raja Mahadi. Namun, kehadiran pembesar
daripada Kedah itu untuk memerintah beberapa
daerah tidak disenangi ramai pembesar Selangor.

Situasi itu menyebabkan mereka berpihak
kepada Raja Mahadi untuk menentang
Tengku Kudin. Perang Kelang (foto atas: kubu
pertahanan Tengku Kudin) mula merebak ke
kawasan lain termasuk mukim Kuala Lumpur.
Raja Mahadi dan sekutunya yang berkubu di
Bukit Nanas diserang Tengku Kudin pada 1870.

Raja Asal, sekutu Raja Mahadi, ada menanam
pokok nanas untuk menghalang musuh yang
berkaki ayam. Namun, Raja Mahadi tewas
menyebabkan mereka terpaksa berundur
dengan menggali terowong rahsia di Bukit
Nanas hingga ke Sungai Klang.

Sebahagian tinggalan itu ditemui kontraktor
lantikan Dewan Bandaraya Kuala Lumpur
ketika membaik pulih cerun runtuh Bukit
Nanas pada 2013. Terowong sepanjang 10 meter
itu bersebelahan bangunan Jabatan Perhutanan
Wilayah Persekutuan, Jalan Ampang.

Perang Klang terus berpanjangan apabila
Tengku Kudin melakukan serangan kedua
hingga menyebabkan Raja Mahadi kalah teruk
pada 1873.

Perang Klang berakhir setahun kemudian
apabila Tengku Kudin mendapatkan bantuan
British yang kemudian menempatkan Residen
Selangor J.G. Davidson berkuat kuasa 20
Januari 1875.

“Situasi itu sekali gus menyebabkan Selangor
dijajah British dengan menggunakan Perjanjian
Pangkor bertarikh 20 Januari 1874 sebagai asas
pentadbiran,” kata Dr Ahmad.

TARIKH PENTING PERMUSUHAN

1866

tahun aman terakhir sebelum perang tercetus. Selangor terpecah
kepada lima daerah separa bebas bawah kawalan lima tokoh:

e Bernam (Raja Hitam)

e Selangor (Raja Muda Musa)

e Klang (Raja Abdullah)

e Langat (Sultan Abdul Samad)

e Lukut (Raja Bot dan saudara tirinya Raja Yahya)

Mac 1867

Raja Mahadi usir Raja Abdullah keluar dari Klang

Jun 1868

Tengku Kudin dianugerah kuasa pentadbiran daerah Langat
bersama bidang kuasa yang tidak jelas ke atas daerah lain

0Ogos 1868

Kapitan Cina Kuala Lumpur Liu Ngim Kong meninggal dunia dan
diganti pembantunya Yap Ah Loy meski ada bantahan keluarga
kapitan terdahulu

Jun 1869

Raja Mahadi secara rasmi lantik Yap Ah Loy sebagai kapitan Cina di
Kuala Lumpur

Disember 1869

Raja Ismail, putera Raja Abdullah, takluk kubu-kubu di sekitar
Sungai Klang untuk sekat Raja Mahadi

Januari hingga Mac 1870

Tengku Kudin bersama tentera dari Kedah usir Raja Mahadi yang
kemudian berundur ke Pahang

Julai 1870

Raja Mahadi singkir Raja Muda Musa daripada Kuala Selangor
Julai 1871

Raja Mahadi berundur ke Bernam manakala Tengku Kudin duduki
kubu-kubu di Kuala Selangor

Ogos 1871

Tengku Kudin kirim tentera upahan yang dipimpin pegawai Eropah
ke Kuala Selangor dan Kuala Lumpur

November 1871

Syed Mashhor kalahkan sekutu Tengku Kudin hingga mereka
berundur dari Ulu Selangor ke Pahang

Januari 1872

Raja Mahadi ke Bengkalis (Sumatera) untuk peroleh bekalan
senjata tetapi diusir Belanda (atas permintaan British) dan
berlindung di Johor

pertengahan 1872

sekutu Sumatera (Rawa) Tengku Kudin dan Yap Ah Loy di Ulu Klang
dan Ulu Langat beralih pihak kepada Raja Mahadi yang kembali ke
Selangor

Julai 1872

Syed Mashhor kepung, serang hendap tentera upahan Tengku
Kudin ketika mereka berundur ke Klang sebelum musnahkan
bandar Kuala Lumpur

Ogos 1872

Syed Mashhor takluk kubu-kubu di Kuala Selangor dan musnahkan
benteng pertahanannya

Mac 1873

tentera Pahang dan Cina diketuai Yap Ah Loy rampas kembali Kuala
Lumpur

November 1873

tentera Tengku Kudin termasuk perajurit Pahang tawan kembali
Kuala Selangor. Syed Mashhor diusir dari Ulu Selangor

DUA KUMPULAN BERTELAGAH

Raja Abdullah Raja Mahadi
e Raja Ismail e Raja Mahmud
e Tengku Kudin e Syed Mashhor
e Yap Ah Loy e Raja Asal

Sumber Sejarah Selangor 1766-1939 karya JM Gullick

dapun Tun Perak tiada kena kerja

raja, ia pergi duduk di Klang beristeri

di sana. Hatta berapa lamanya, maka

orang Klang pun menolak penghulunya,
maka sekaliannya mengadap ke Melaka, hendak
mohonkan penghulu yang lain.

Maka titah Sultan Muzaffar Syah, "Siapa pula
kamu kehendaki akan jadi penghulu kamu itu?"

Maka sembah orang Klang, "Tuanku, jika ada
ampuni duli Yang Maha Mulia, Tun Peraklah
patik sekalian pohonkan akan jadi penghulu patik
sekalian."

Maka titah baginda, "Baiklah." Maka Tun
Peraklah jadi penghulu orang Klang itu.” -
petikan Sejarah Melayu susunan Tun Sri Lanang.

Nama Tun Perak sememangnya tidak perlu
diperkenalkan lagi. Tokoh itu tulang belakang
kehebatan Kesultanan Melaka.

Sebelum menerajui pentadbiran Melaka, bakat
kepemimpinannya terlebih dahulu diasah selaku
penghulu Klang.

"Sebagai penghulu dia juga menghapuskan
perompak, pencuri di Klang. Beliau juga
memajukan Klang.

"Kemudian dia juga bawa orang Klang
membantu Melaka melawan Siam," kata kurator
Majlis Bandaraya Diraja Klang (MBDK) Faisal
Surani ketika ditemui Selangorkini pada 9
Februari.

Sebagai penghulu Klang, Tun Perak mendorong
anak muda memajukan diri dengan mempelajari
ilmu mempertahankan diri, membangunkan
tanah, ilmu pertanian dan berdagang.

Hasilnya, Tun Perak bersama orang Klang
berupaya membantu mematahkan serangan Siam.
Kebolehannya memikat Sultan Melaka Sultan
Muzaffar Syah dan menitahkan beliau ke Melaka.

Di istana, beliau berkhidmat sebagai bentara
sebelum dilantik bendahara dengan gelaran
Paduka Raja pada 1456.

Menurut Faisal, catatan Portugis menyebut,

pada zaman Kesultanan
Melaka, penduduk Klang
dianggarkan antara 200
hingga 300 orang sahaja.

Bandar raya diraja

Klang secara adat
berstatus bandar diraja
apabila Masjid Suleiman
Jamiur-Rahmah (Masjid
Diraja Sultan Suleiman)
selamat dirasmikan
pada hari Jumaat, 23
Jun 1933.

Sebagai perbandaran
pertama mencapai
status bandar
raya diraja, Klang
mempunyai ciri
istimewa berbanding
bandar diraja lain.

"Bandar biasa dengan bandar diraja memang
tidak sama. Secara amnya, kata orang sebab
ada istana tetapi saya mahu sebut di sini, Kuala
Lumpur, Putrajaya, Shah Alam pun ada istana
tetapi kenapa tidak dipanggil bandar raya diraja?

"Jadi kita tahu, mesti ada keistimewaannya.
Secara asasnya di Malaysia ada sembilan bandar
diraja. Setiap bandar diraja ini mempunyai ciri
berlainan. Persamaannya hanya istana rasmi,
masjid diraja dan makam diraja," katanya.

Berpengalaman kira-kira 40 tahun dalam
penyelidikan sejarah di Selangor khasnya, Faisal
berkata kriteria yang membezakan antara bandar
diraja lain berbanding Klang boleh dilihat melalui
tujuh komponen utama.

Bagi Klang, komponen itu Istana Alam Shah,
Masjid Diraja Sultan Suleiman, Makam Diraja
Klang, Kampung Diraja Kampung Seri Alam,
kediaman kerabat atau pembesar, padang temasya
dan tulisan jawi.

Komponen lain mengukuhkan Klang sebagai
bandar diraja terdapatnya istana-istana hinggap

i [Perak

atau tendiat, lancang diraja, kubu pertahanan,
pangkalan atau pelabuhan dan Jalan Istana.

Bekas Setiausaha Kehormat Persatuan Sejarah
Malaysia Cawangan Selangor itu berkata terdapat
lebih 350 tapak warisan bersejarah telah dikenal
pasti dalam projek Jejak Warisan Bandaraya
Diraja Klang untuk dijadikan tarikan kepada
pelancong dan peminat serta pengkaji sejarah
Klang.

Usaha penyelidikan sejarah dan warisan di
bandar raya berkenaan masih diteruskan oleh
Perbadanan Adat Melayu dan Warisan Negeri
Selangor (Padat).

"Masih banyak data dan penemuan yang belum
kita jumpa. Maklumat baharu yang kita dapat
melalui penemuan baharu ini membolehkan kita
mengemaskini atau membetulkan maklumat
sedia ada," katanya.

Artifak terakhir yang ditemui adalah peluru
meriam lela dan seramik Cina ketika kerja
membina rel transit aliran ringan berhampiran
Kota Raja Mahadi yang pernah menjadi lokasi
Perang Klang.

Foto bandar Klang 1928 ihsan blog Arthur Benison Hubback



CERIA... Yang di-Pertuan Agong Sultan Ibrahim (kanan) diiringi Perdana Menteri Datuk Seri Anwar Ibrahim me-
nyaksikan persembahan tarian singa selepas menikmati santapan minum petang di Kuala Lumpur pada 13 Februari.

Foto Facebook Anwar Ibrahim

Tatakelola cekap
perkasa bantuan

SHAH ALAM - Tatakelola dan pengu-
rusan ekonomi yang baik mengelak-
kan ketirisan sekali gus memperce-
pat proses kelulusan pembangunan
dan mempertingkat bantuan keba-
jikan.

Perdana Menteri Datuk Seri Anwar
Ibrahim berkata pengurangan ketiri-
san diiringi tadbir urus cekap mem-
bantu usaha memperkasa bantuan
kepada rakyat termasuk skim gaji
penjawat awam.

Beliau juga mengingatkan pen-
jawat awam supaya menjalankan

Cukai terendah di Asia Tenggara

SHAH ALAM - Malaysia antara pe-
mungut hasil cukai terendah di Asia
Tenggara dengan nisbah kepada Ke-
luaran Dalam Negara Kasar (KDNK)
11.8 peratus.

Menurut Pakar Ekonomi Universi-
ti Sains dan Teknologi Malaysia Prof
Emeritus Dr Barjoyai Bardai memberi-
tahu kedudukan Malaysia di belakang
Singapura dan Thailand, lapor Bernama.

Katanya, kerajaan mengutip RM40
bilion ketika mengamal sistem cukai
barangan dan perkhidmatan (GST)

tanggungjawab dengan amanah
untuk meningkatkan hasil negara
seterusnya membantu usaha mem-
pertingkat bantuan kepada rakyat.
"Kita junjung prinsip keadilan de-
ngan melerai amalan pembaziran
dan perbelanjaan menjurus kepada
ketirisan,” katanya dalam Perhim-
punan Warga Kementerian Kewa-
ngan di Putrajaya pada 6 Februari.
Anwar memberi contoh kece-
kapan kerajaan membawa kepada
penggandaan bayaran Sumbangan
Asas Rahmah (Sara) manakala bi-

tetapi hanya memungut kurang RM30
bilion melalui cukai jualan dan per-
khidmatan (SST).

Ketua cukai tidak langsung PwC Ma-
laysia pula menyatakan kerajaan tidak
dapat mengembangkan sumbangan
kepada KDNK jika sistem cukai tidak
meliputi rantaian bekalan sepenuhnya.

Raja Kumaran menambah ke-
naikan kadar SST mulai 1 Mac da-
ripada enam kepada lapan peratus
membantu Kementerian Kewangan
menambah hasil RM3 bilion hasil

langan penerima melonjak daripada
210,000 kepada 700,000 orang.

Beliau yang juga menteri kewa-
ngan menambah bayaran maksimum
Sumbangan Tunai Rahmah (STR)
pula naik hampir 20 peratus kepada
RM3,700 untuk sembilan juta rakyat
berpendapatan rendah.

Katanya, Insentif Pengeluran
Getah pula ditambah baik kepada
RM3 berbanding RM2.70 tahun lalu
manakala pesawah dibela dengan
mempertingkat kadar skim subsidi
dan harga lantai belian padi.

pada tahun depan.

Kenaikan itu tidak termasuk per-
khidmatan makanan dan minuman,
telekomunikasi, tempat letak kereta
serta logistik sebaliknya diperluas ke-
pada merangkumi pembrokeran dan
karaoke.

Justeru, beliau mencadangkan cu-
kai dikenakan ke atas perkhidmatan
kesihatan, pendidikan swasta, penye-
waan hartanah komersil dan infra-
struktur bagi menambah pendapatan
negara.

Elak terdedah, cuaca
lebihi 35° Celsius

SHAH ALAM - Orang ramai dinasihati
mengehad kegiatan di luar bangunan bagi
mengelakkan mereka terdedah kepada
suhu panas yang dijangka berlarutan hing-
ga Mei berikutan fenomena El Nino.

Suhu maksimum harian di kebanyakan
kawasan boleh menjadilebih tinggi terma-
suk melebihi 35° Celsius ekoran fenomena
saban tahun antara Februari dan Mei.

"Setakat ini, suhu tertinggi dicatat oleh
stesen meteorologi adalah 36.9° Celsius di
Chuping, Perlis pada 8 Februari," menurut
Jabatan Meteorologi Malaysia pada 13
Februari.

Jabatan tersebut menjelaskan litupan
awan dan taburan hujan berkurangan di
kebanyakan tempat di utara Semenan-
jung termasuk Perak, Pahang dan Kelantan
sepanjang tempoh berkenaan.

"Ketiadaan hujan dalam tempoh lama
boleh menyebabkan cuaca lebih panas
dan kering berbanding kebiasaan," kata
kenyataan itu lagi.

Malaysia kecam
Israel serang Rafah

SHAH ALAM - Malaysia mengecam sera-
ngan besar-besaran Israel di bandar Rafah
selatan Gaza, lokasi orang awam Palestin
mendapatkan perlindungan.

Menurut Wisma Putra, serangan kejam
itu meningkatkan lagi ketegangan sekali
gus merencat segala usaha untuk meng-
hentikan peperangan dan gencatan senja-
ta berkekalan, lapor Bernama.

“Malaysia menuntut Israel menghenti-
kan serangan tersebut dan mematuhi se-
gala peruntukan undang-undang antara-
bangsa,” kata kenyataan pada 12 Februari.

Menurut Agensi Berita Palestin Wafa,
serangan ke atas Rafah pada awal pagi
Isnin membunuh lebih 100 orang awam
termasuk kanak-kanak dan wanita manaka-
la ratusan lagi cedera.

Agihan dividen TH
pada April

SHAH ALAM - Pengagihan dividen
Tabung Haji (TH) bagi tahun kewangan
2023 dijangka dibuat pada April, kata
Menteri Hal Ehwal Agama Dato’ Setia Dr
Mohd Na’im Mokhtar.

Beliau menjelaskan pengumuman
tersebut dibuat selepas proses audit
selesai dengan mengambil kira teguran
Suruhanjaya Siasatan Diraja sebelum ini,
lapor Bernama.

“Sekarang masa pengauditan dijalan-
kan, jadi menjelang April nanti kita akan
umumkan berapa dividen,” katanya keti-
ka ditemui selepas menziarahi asnaf di
ibu negara pada 9 Februari.

Sebelum ini, agihan keuntungan tahun
kewangan 2022 pada kadar 3.10 peratus
mengambil kira zakat 2.57 peratus meli-
batkan agihan RM2.65 bilion kepada le-
bih 8.7 juta pendeposit.

27 juta pelancong
disasar ke Malaysia

SHAH ALAM -Tourism Malaysia yakin sasaran
27.3 juta pelancong asing mengunjungi Ma-
laysia pada tahun ini boleh dicapai berikutan
pelbagai faktor termasuk tawaran insentif dan
promosi.

Ketua pengarahnya percaya pemberian
Geran Sepadan Penerbangan Antarabangsa -
Sewa Khas kepada syarikat penerbangan dan
Pelan Liberalisasi Visa bakal menggalakkan
pelancong ke negara ini.

Datuk Dr Ammar Abd Ghapar memberita-
hu lebih 20 juta pelancong asing melawat Ma-
laysia pada tahun lalu, melepasi sasaran awal
iaitu 19.1 juta orang, lapor Bernama.

"Dengan adanya insentif yang diberi kepa-
da syarikat penerbangan, kita mendapat le-
bih banyak penerbangan sewa khas untuk ke
Malaysia," katanya di Sepang pada 11 Februari.

Dr Ammar menambah pemberian geran
kepada syarikat penerbangan tertakluk bebe-
rapa syarat termasuk kekerapan penerba-
ngan, tambahan laluan baharu dan penggu-
naan penerbangan sewa khas.

Katanya, Program Liberalisasi Visa mulai
1 Disember lalu yang memberi kelonggaran
syarat visa dijangka melonjakkan kedatangan
pelancong China dan India ke negara ini.

Menjelaskan kunjungan sempena Tahun
Baharu Cina bertambah 54 peratus berban-
ding tahun lalu, beliau menjelaskan kira-kira
200,000 pelancong China dijangka ke Malay-
sia pada setiap bulan.

Tingkat mutu filem, tembusi Asean

SHAH ALAM - Perbadanan Kemajuan
Filem Nasional Malaysia (Finas)
diminta menambah baik skim
wajib tayang bagi mening-
katkan mutu penghasilan
filem tempatan, kata men-
teri komunikasi.

Fahmi Fadzil menjelas-
kan skim sedia ada menye-
babkan sesetengah pihak
menyiapkan karya sekadar cukup
syarat sekali gus amalan itu tidak baik
untuk ekosistem seni.

Beliau menambah perkara yang per-

lu diteliti antaranya proses pembikinan
skrip bagi memastikan sesebuah
naskhah bermutu tinggi se-
lain menangani isu pemasa-

ran, lapor Bernama.

"Kalau kita lihat filem-
filem yang tidak berjaya
mendapat pecah pang-

gung, ia antara lain disebab-

kan kurang membuat pemasa-

ran dan hanya mengharapkan skim
wajib tayang,” katanya.

Ditemui selepas mengadakan

perbincangan dengan pengusaha

pawagam di ibu negara pada 8 Feb-
ruari, Fahmi berharap lebih banyak
filem tempatan menembusi pasaran
luar negara.

“Hasrat saya untuk menghasilkan
lebih banyak filem Malaysia yang bukan
hanya dapat tayang di Malaysia tetapi
juga boleh dibawa ke luar. Dan semes-
tinya kita utamakan Asean.

“Pawagam di Malaysia memainkan
peranan yang cukup penting sebagai
tempat pertama filem kita ditayang
sebelum ia dibawa ke pasaran lain," ka-
tanya.

Beras putih Madani
d1 pasaran 1 Mac

SHAH ALAM - Beras putih Malaysia
Madani seberat 10 kilogram (kg) ber-
harga RM30 sekampit yang diperkenal
kerajaan dijangka berada dalam pasa-
ran mulai 1 Mac.

Pengerusi Task Force (Kluster
Makanan) Majlis Tindakan Kos Sara Hi-

SEPANG

MAJLIS PERBANDARAN SEPANG

MAJLIS PERBANDARAN SEPANG

Persiaran Semarak Api, Cyber 1
63200 CYBERJAYA
Selangor Darul Ehsan

KENYATAAN TENDER

1. Tender adalah dipelawa kepada pembekal-pembekal yang berdaftar dengan Kementerian Kewangan
Malaysia (MOF) dan Unit Perancang Ekonomi Negeri (UPEN) bagi kerja-kerja berikut:

BIDANG, SUB BIDANG & HARGA
BIL NO. TENDER TAJUK KERJA PECAHAN BIDANG DOKUMEN
CADANGAN KERJA-KERJA Kementerian Kewangan
MEMBEKAL  ALAT  TULIS Malaysia (MOF)
1. | T/MPSepang/ICT/01/2024 | (TONER/INK) UNTUK MAJLIS | (210101 atau 210103 atau RM200.00
PERBANDARAN SEPANG BAGI 210105 atau 020601)
TAHUN 2024 DAN UPEN

‘Yang Dipertua Majlis Perbandaran Sepang’.

jam 12.00 tengah hari pada 7 Mac 2024.

sebarang keputusan adalah muktamad.

Yang Dipertua
Majlis Perbandaran Sepang

2. Dokumen tender boleh dibeli secara atas talian melalui laman web http://tender.selangor.gov.my atau
di kaunter pada waktu pejabat di Tingkat 3, Unit Tender Dan Kontrak. Dokumen tender akan dikeluarkan
mulai dari tarikh 15 Februari 2024 hingga 7 Mac 2024 dengan harga yang ditetapkan bagi senaskhah
(tidak dikembalikan). Dokumen tender hanya dijual kepada pembekal-pembekal yang membawa sijil asal
dan surat wakil (sekiranya bukan penama di dalam lesen) semasa pembelian dokumen tender. Dokumen
yang perlu dibawa adalah Surat Lantikan Wakil, Sijil Kementerian Kewangan Malaysia (MOF) dan Sijil
Unit Perancang Ekonomi Negeri Selangor (UPEN). Bayaran dibuat secara atas talian melalui FPX,
Kad Kredit dan Kad Debit atau secara Tunai, Wang Pos atau Bank Draf yang berpalang atas nama

3. Dokumen tender yang telah lengkap diisi hendaklah dihantar dalam sampul surat bermeteri dengan
menulis No. Tender di sebelah sudut kiri sampul dan dimasukkan ke dalam peti tender di Ruang Lobi
Utama, Aras 2, Majlis Perbandaran Sepang, Cyberjaya, Selangor Darul Ehsan sebelum atau pada

4. Pembekal-pembekal yang tidak menerima sebarang jawapan selepas empat (4 bulan) dari tarikh
tutup iklan hendaklah menganggap tawaran tidak berjaya. Majlis Perbandaran Sepang tidak terikat untuk
menerima tender yang terendah atau sebarang tender atau memberi apa-apa sebab tender itu ditolak
dan juga tidak bertanggungjawab ke atas sebarang kos perbelanjaan berhubung dengan tender ini dan

dup Datuk Syed Abu Hussin Hafiz Syed
Abdul Fasal berkata tiada lagi kategori
beras putih tempatan atau import.

Beliau menambah pemain industri
beras diberi masa menjual semua jenis
pembungkusan lama hingga stok di
pemborong habis antara 19 Februari
hingga 1 Mac, lapor Bernama.

“Harga beras putih Malaysia Madani
bagi per kampit beras lima kg ditetap-
kan pada harga RM15.50 manakala
kampit satu kg RM3.50,” katanya pada
sidang media pada 14 Februari.

Harga kawalan maksimum beras su-
per spesial tempatan lima peratus pada
peringkat runcit RM2.60 sekilogram se-
perti peruntukan Akta Kawalan Padi dan
Beras 1994 (Akta 522).

Syed Abu Hussin Hafiz menambah
pelabelan dan pembungkusan kampit
mematuhi ketetapan baharu meski
membenar bungkusan lama tetapi di-

tampal pelekat harga beras putih Malay-
sia Madani.

Beliau juga menjelaskan cadangan
untuk memperkenal beras putih Ma-
laysia Madani dibawa kepada Perdana
Menteri Datuk Seri Anwar Ibrahim sebe-
lum dipersetujui.

Katanya, penetapan harga siling be-
ras tersebut berperanan sebagai me-
kanisme untuk menghenti manipulasi
atau pembungkusan semula beras putih
tempatan kepada jenama lebih mahal.

Menurut ahli parlimen Gantang itu
lagi, segelintir pengeluar sebelum ini
dipercayai mencampur beras putih tem-
patan dalam kampit beras putih import
bagi meraih lebih keuntungan.

“Tiada kawalan harga bagi bekalan
beras putih import (sekali gus) menye-
babkan harganya sentiasa tinggi selain
faktor lonjakan harga import akibat ke-
naikan harga beras global,” katanya.

Kurangkan tiga juta
karbon dioksida

SHAH ALAM - Lebih tiga juta tan karbon
dioksida dikurangkan sepanjang tahun
lalu hasil pelbagai program, kata Men-
teri Sumber Asli dan Kelestarian Alam Nik
Nazmi Nik Ahmad.

Beliau menjelaskan penyerapan kar-
bon mencecah 45,195.22 tan bersamaan
penanaman 76.9 juta batang pokok atau
pengurangan penggunaan 665,765 kere-
ta setahun di jalan raya, lapor Bernama.

“Kerajaan berharap menjelang 2030,
kita capai sasaran mewujudkan 200 zon
rendah karbon dan 1,000 rakan kong-
si rendah karbon meliputi 155 pihak
berkuasa tempatan di Malaysia,” katanya.

Katanya, kerajaan berusaha menca-
pai sasaran pengurangan pelepasan gas
rumah kaca sehingga 45 peratus men-
jelang 2030 selaras matlamat pelepasan
karbon sifar bersih pada 2050.

Nik Nazmi menambah hasrat terse-
but terkandung dalam Belanjawan 2024
yang menjadikan Putrajaya sebagai mo-
del bandar rendah karbon sekali gus
menjadi contoh kepada bandar lain.

“la memenuhi salah satu tonggak
utama konsep Malaysia Madani iaitu
kelestarian yang menjurus kepada kese-
jahteraan manusia dan alam sekitar un-
tuk mutu kehidupan lebih baik," katanya.



Jimat kos elektrik

RM2.3

Oleh FITRIHAZIM HAZAM

KUALA LUMPUR - Majlis Bandaraya
Shah Alam (MBSA) sekali lagi diiktiraf
sebagai pihak berkuasa tempatan
(PBT) paling giat menjalankan
pelaksanaan inisiatif rendah
karbon.
Ketua Jabatan Peranca-
ngan Bandar MBSA berka-
ta penerimaan anugerah
dua tahun berturut-turut itu
hasil kesungguhan pemilik ba-
ngunan dalam penjimatan elek-
trik dan pengurusan air berhemah.
“Bangunan MBSA dijadikan contoh
untuk mencapai taraf bandar rendah kar-
bon dengan memasang alat meter pintar
hingga menjimatkan elektrik RM2.3 juta
pada tahun lalu.
“MBSA turut melaksanakan sistem

juta

pengumpulan air hujan untuk aktiviti
seperti menyiram pokok bagi menjimat-
kan penggunaan air,"kata Aniza Osman.
Pengiktirafan sempena Majlis Anuge-
rah Bandar Rendah Karbon 2023 disam-
paikan Menteri Sumber Asli dan
Kelestarian Alam Nik Nazmi Nik

Ahmad pada 7 Februari.
MBSA turut menerima
23 Anugerah Perkhidmatan
Diamond bagi cabaran
rendah karbon dan satu Sijil
Provisional atas pembangu-
nan pelan tindakan rendah

karbon dalam kawasan zon.

Turut menerima anugerah, Majlis
Bandaraya Diraja Klang (16 Anugerah
Diamond, satu Sijil Provisional) manakala
Majlis Perbandaran Hulu Selangor (tiga
Anugerah Diamond, tiga Sijil Provisional).
Maijlis Perbandaran Ampang Jaya pula
meraih tiga Anugerah Diamond dan satu

Sijil Provisional, sementara Majlis Perban-
daran Kuala Langat membawa pulang
dua Anugerah Diamond.

Majlis Perbandaran Sepang, Majlis
Perbandaran Kajang dan Majlis Banda-
raya Subang Jaya pula masing-masing
menerima satu Anugerah Diamond.

Sementara itu, Majlis Bandaraya
Petaling Jaya (MBPJ) menggalakkan
peniaga bazar Ramadan supaya terus
menjalankan kegiatan moreh pada ta-
hun ini.

Datuk Bandarnya Mohamad Zabhri
Samingon menjelaskan program yang
memasuki tahun kedua itu bertujuan
mengelak pembaziran makanan selain
mendidik peniaga untuk bersedekah.

“Sambutan tahun lalu menggalak-
kan apabila hampir 100 peniaga sertai
moreh manakala bagi 2024 setakat ini
kita menerima pendaftaran lebih 300
peniaga yang berminat,” katanya.

O

Denda pengurusan
gagal buat AGM

SUBANG JAYA - Majlis Bandaraya Subang
Jaya (MBSJ) mengenakan tiga kompaun ke
atas pengurusan bangunan Main Place, USJ
21 kerana gagal mengadakan mesyuarat
agung tahunan mengikut tempoh.

Datuk bandar Subang Jaya menjelas-
kan Jabatan Pesuruhjaya Bangunan (COB)
mendapati pengurusan pangsapuri servis
itu gagal mengadakan mesyuarat sedemiki-
an pada 2021 dan 2023.

Dato’ Mohd Fauzi Mohd Yatim berkata
kompaun itu selaras Akta Pengurusan Stra-
ta 2013 (Akta 757) yang memaktubkan AGM
perlu diadakan setahun sekali, tidak lebih
daripada 15 bulan.

“Badan pengurusan bersama (JMB) Main
Place turut dikompaun atas kegagalan
memfailkan bon kepada COB kerana melan-
tik pengurus harta tidak berdaftar antara
2017 hingga 2019," katanya.

Beliau menambah kompaun RM25,000
bagi setiap kesalahan dikeluarkan selaras
Subperaturan 21(5) Peraturan-Peraturan
Pengurusan Strata (Penyenggaraan dan
Pengurusan) 2015, Akta 757.

Mohd Fauzi menasihati semua pengu-
rusan bangunan di Subang Jaya melak-
sanakan kewajipan menepati akta berke-
naan atau berdepan tindakan.

Projek ekonomi
tingkat dana

SHAH ALAM - Duli Yang Maha Mulia
(DYMM) Sultan Selangor gembira beri-
kutan projek ekonomi kendalian Perba-
danan Wakaf Selangor (PWS) berupaya
mengembangkan nilai sumbangan
wakaf.

Pengerusi Majlis Agama Islam Sela-
ngor berkata Sultan Sharafuddin Idris
Shah Alhaj berpuas hati dan menaruh
kepercayaan kepada pengurusan agensi
itu sejak ditubuhkan pada Januari 2011.

“Saya mengikuti rapat perkembangan
PWS. Tuanku jarang bertanya (perihal
wakaf) bermakna Baginda berpuas hati
dan percaya agensi ini,” kata Tan Sri Ab-
dul Aziz Yusof pada 7 Februari.

Beliau juga menjelaskan operasi PWS
bukan semata-mata untuk kepentingan
agama Islam tetapi memberi nilai tam-
bah pembangunan ekonomi negeri dan
masyarakat.

Usah lengah, elak
kes tertunggak

SHAH ALAM - Peguam syarie negeri ini
diingatkan tidak sesekali melengah-le-
ngahkan kes anak guam semata-ma-
ta untuk meraih keuntungan sekali gus
mengelak peningkatan kes tertunggak.

Ketua Hakim Syarie Selangor Dato’
Mohammad Adib Husain berkata mere-
ka perlu memberi nasihat terbaik kepa-
da anak guam supaya menyelesaikan kes
melalui sulh atau persetujuan bersama.

“Dengan cara ini, lebih banyak kes
dapat diselesai cepat. la juga mengelak
berlakunya peningkatan tunggakan kes
setiap tahun.

“Tanpa komunikasi baik, input maksi-
mum tidak dapat diperoleh dan menye-
babkan pelbagai prosiding tergendala,”
kata beliau pada 8 Februari.

88 pelajar ikuti
kem kepimpinan

SHAH ALAM - Seramai 88 pelajar ce-
merlang daripada 22 sekolah luar ban-
dar mengikuti siri Program Kepimpinan
Muda, kata pengarah urusan Kumpulan
Lembaga Tabung Haji (TH).

Syed Hamadah Syed Othman yang
juga ketua pegawai eksekutif TH berkata
program pada 5 dan 6 Februari bertu-
juan melahirkan pemimpin masa depan
berwibawa sekali gus duta remaja TH.

Katanya, Pengerusi Axiata Group Ber-
had Tan Sri Shahril Ridza Ridzuan an-
tara individu yang berkongsi falsafah
kepimpinan, cabaran dan pengajaran
dalam acara berkenaan, lapor Bernama.

Beliau berharap inisiatif itu
mendedahkan anak muda kepada du-
nia korporat di samping membantu
memantapkan kemahiran dan menye-
mai keyakinan mereka bagi mendepani
cabaran masa depan.

PWS sasar kutipan RM100 juta

SHAH ALAM - Perbadanan Wakaf Sela-
ngor (PWS) menyasar kutipan RM100 juta
pada tahun ini berbanding RM75.5 juta
pada tahun sebelumnya berikutan kese-
daran masyarakat kian meningkat.

Pengerusi Majlis Agama Islam Sela-
ngor (Mais) Tan Sri Abdul Aziz Yusof men-
jelaskan kutipan tersebut meliputi wakaf
tunai, wakaf khas dan manfaat wakaf
(sewaan).

70,283
terima

Oleh SUHAILA SHAHRUL ANNUAR

HULU LANGAT - Lembaga Zakat
Selangor (LZS) menyalur bantuan
RM33.4 juta kepada 70,283 penerima
bagi kelengkapan persekolahan dan
yuran tahun ini.

Ketua Pegawai Eksekutifnya Mohd
Sabirin Mohd Sarbini berkata pene-
rima terdiri daripada pelajar prase-
kolah hingga menengah dari kala-
ngan keluarga asnaf fakir, miskin dan
mualaf.

Katanya, bantuan meliputi 1,235
murid prasekolah, 32,708 murid se-

"Jika dahulu, kutipan sedikit tetapi se-
karang semakin meningkat, ramai orang
sudah ada kesedaran malah kaedah (ber-
wakaf) juga mudah dan boleh dibuat da-
lam talian.

"Paling penting, kita mahu beri kese-
daran betapa besar ganjaran jika ber-
wakaf," katanya pada 7 Februari sambil
menambah wakaf juga boleh dibuat
melalui potongan gaji.

Abdul Aziz memberitahu RM2 juta
sumbangan wakaf fisabilillah pada tahun
lalu disalur kepada institusi keagamaan,
pendidikan dan kesihatan yang memer-
lukan dana baik pulih.

Orang ramai boleh berwakaf secara
tunai melalui saluran rasmi PWS di pau-
tan fpx.wakafselangor.gov.my/ewo_log-
in.asp untuk berwakaf tunai atau melalui
DuitNow QR.

anak asnaf
bantuan

kolah rendah kebangsaan atau seko-
lah rendah agama dan 36,340 murid
sekolah menengah kebangsaan dan
sekolah menengah agama.
Beliau berkata setiap pela-
jar sekolah rendah kebang-
saan menerima keleng-
kapan RM170, sekolah
rendah agama (RM150)
serta sekolah menengah
kebangsaan dan sekolah
menengah agama (RM200).
“Bantuan yuran antara
RM100 hingga RM250 seorang turut
diberi bergantung tahap persekola-
han mereka selain tambahan RM100

kepada semua pelajar bagi menam-
pung keperluan lain,” katanya.
Beliau hadir program simbolik
Bantuan Agihan Pendidikan yang
disempurnakan Mufti Selangor
Dato’ Setia Prof Madya Dr
Anhar Opir di Pusat Kon-
vensyen Bangi di sini pada
8 Februari.
Antara 10 Februari hing-
ga 10 Mei, penerima boleh
mengunjungi pasar raya ter-
pilih di daerah masing-masing
bagi menebus kelengkapan perse-
kolahan berdasarkan kadar bantuan
yang diterima.

Bulan wakaf hingga akhir Ramadan

SHAH ALAM - Buat julung kali, Per-
badanan Wakaf Selangor (PWS) melan-
carkan Bulan Wakaf Selangor
antara 11 Februari hingga
9 April, kata pengerusi
Maijlis Agama Islam Se-
langor (Mais).

Tan Sri Abdul Aziz
Yusof berkata banyak
platform turut dise-
diakan dalam program ber-
tema Mudahnya Berwakaf bagi
memudahkan umat Islam menyum-
bang secara tunai atau hartanah.

Katanya, pelbagai acara diadakan

antaranya kuliah Maghrib bersama fi-

gura dakwabh, siaran langsung siniar

(podcast) bersama pempengaruh

dan melawat projek pembinaan
wakaf khas.

“Kita mahu membudayakan
dan menyeru rakyat supaya
sentiasa berwakaf. Wakaf tidak

semestinya memerlukan amaun
besar sebaliknya jumlah kecil pun
memadai," katanya pada 7 Februari.
Dalam majlis itu, lima institusi me-
nerima sumbangan wakaf fisabilillah

iaitu Sekolah Menengah Pandamaran
Jaya, Klang (RM50,000) dan Sekolah
Kebangsaan Seksyen 19, Shah Alam
(RM50,000).

Turut dibantu, Sekolah Rendah
Agama Kampung Jawa, Klang
(RM45,000), Koperasi Politeknik Sul-
tan Salahuddin Abdul Aziz Shah
(RM42,000) dan Universiti Islam An-
tarabangsa (RM41,000).

Selain itu, Kumpulan Hartanah Se-
langor Berhad menyerahkan cek cura
sumbangan korporat RM 10,000 kepa-
da PWS.

Peguam syarie baharu dapat tauliah

SHAH ALAM - Seramai 57 peguam
syarie baharu menerima pentauliahan
Jabatan Kehakiman Syariah Selangor
(Jakess), kata pengerusi Majlis Agama
Islam Selangor (Mais).

Tan Sri Abdul Aziz Mohd Yusof
menjelaskan pentauliahan tersebut
lambang kesediaan peguam syarie
membantu masyarakat Islam terma-
suk memartabat institusi kehakiman
syariah.

“Kerjaya peguam syarie bukanlah
semata-mata lubuk rezeki dan popu-
lariti, sebaliknya mendukung kedau-
latan undang-undang dan menjaga
kredibiliti mahkamah syariah,” kata-
nya pada 8 Februari.

Beliau menyempurnakan majlis
pentauliahan itu sambil disaksikan
Ketua Hakim Syarie Selangor Dato’
Mohammad Adib Husain.

Abdul Aziz menambah Mais dan

Jakess juga menjunjung amanah Duli
Yang Maha Mulia Sultan Selangor
Sultan Sharafuddin Idris Shah Alhaj
untuk memastikan kedaulatan un-
dang-undang syariah dan Islam ter-
pelihara.

“Saya percaya dengan adanya pe-
mikir Islam dan pakar perundangan
berkredibiliti, kita dapat memperta-
han institusi kehakiman dan perun-
dangan syariah negara ini,” katanya.



GIGIH... Beberapa pengadil menjalani ujian kecergasan sebagai persediaan menghadapi Liga Malaysia 2024/25 di
Kompleks Sukan Negara, Shah Alam pada 13 Januari. Foto Persatuan Bolasepak Malaysia

Malaysia mara ke
suku akhir

SHAH ALAM - Pasukan lelaki kebang-
saan mara ke suku akhir Kejohanan
Badminton Berpasukan Asia (BATC)
2024 selepas menewaskan Kazakh-
stan 5-0 dalam perlawanan kedua
kumpulan B di Pusat Konvensyen Se-
tia City di sini pada 14 Februari.

Kemenangan itu menyaksikan Ma-
laysia mengiringi Taiwan yang ter-
lebih dahulu mengesahkan tiket ke
pusingan kalah mati.

Lee Zii Ji yang turun menggantikan
Ng Tze Yong tidak berdepan masalah
untuk menghadiahkan mata pertama

menewaskan perseorangan Kazakh-
stan Dmitriy Planarian 21-11, 21-10.

Pada perlawanan pembukaan ber-
temu Brunei, perseorangan lelaki Ng
Tze Yong meraih mata pertama me-
nyingkirkan Kan Kah Kit dalam per-
mainan straight set 21-7 dan 21-11,
lapor Bernama.

Kegembiraan pasukan nega-
ra diteruskan Leong Jun Hao yang
mudah menewaskan Marhanif Ali,
21-5 dan 21-6. Seorang lagi pemain
perseorangan Eogene Ewe menyum-
bang mata ketiga menewaskan Mat-

tew Minggat 21-8 dan 21-4.

Choong Hon Jian-Muhammad Hai-
kal Nazri yang membuat penampilan
pertama dalam kejohanan ini juga ti-
dak berdepan masalah menewaskan
Marhanif Ali-Hazig Rose 21-5 dan 21-
12, diikuti kejayaan gandingan Goh
Sze Fei-Nur Izzudin Mohd Rumsani.

Sementara itu, Tze Yong mengakui
kejohanan dwitahunan itu amat pen-
ting baginya mengetahui keadaan
terkini kecederaan belakang yang di-
alami pada Terbuka Malaysia Januari
lepas.

FAM yakin Fifa lulus guna VAR

SHAH ALAM - Persatuan Bolasepak
Malaysia (FAM) yakin Persekutuan Bola
Sepak Antarabangsa (Fifa) akan melulus-
kan cadangan menggunakan teknologi
Video Bantuan Pengadil (VAR) untuk sai-
ngan Liga Malaysia (Liga M).

Pengerusi Jawatankuasa Pengadil FAM
Datuk S Sivasundaram mengesahkan
badan induk bola sepak antarabangsa
itu akan datang ke sini untuk memeriksa
dan menguiji sistem terbabit pada April,
lapor Berita Harian.

"FAM akan menjemput delegasi dari
Fifa untuk tujuan pemantauan, penilaian

dan mendapatkan pengiktirafan terha-
dap sistem yang kita gunakan ketika ini.

"Fifa akan membuat ujian segala aspek
seperti daripada teknologinya, pengu-
jian di atas padang, pemerhatian untuk
pengadil yang mengendalikan sistem
terbabit serta ujian untuk perlawanan
secara langsung.

"Ujian ini perlu diadakan untuk kita
mendapat kelulusan daripada Fifa dan
selepas dapat kelulusan, barulah VAR
sedia (untuk digunakan). Kemungkinan
besar kita akan dapat kelulusan daripada
Fifa," katanya pada 13 Februari.

Seramai 21 pengadil, 20 pembantu
pengadil dan sembilan pengadil 'replay’
selesai menjalani latihan VAR yang diikti-
raf Fifa.

Sebelum ini, Liga Bolasepak Malaysia
(MFL) mengesahkan teknologi VAR akan
digunakan sepenuhnya dalam saingan
Liga M 2024/25 yang bermula pada Mei
depan.

Ketua Pegawai Eksekutifnya Datuk
Stuart Ramalingam berkata penggunaan
teknologi terbabit akan menelan belanja
RM9.7 juta yang merangkumi kos penye-
diaan bagi tahun pertama.

Suntik semangat

pemain golf negara

SHAH ALAM - Tajaan CIMB Gorup Holdings
Bhd menyuntik semangat pemain golf ne-
gara menjelang Terbuka Malaysia di Kelab
Golf Mines pada 15 hingga 18 Februari.

Ervin Chang berkata beliau sedia mem-
berikan persembahan terbaik dalam kejo-
hanan berkenaan selepas mempersiapkan
diri ketika pramusim, lapor Harian Metro.

"Menjadi sebahagian daripada keluarga
CIMB ternyata sesuatu yang mengujakan.
Mereka hadir untuk memberikan sokongan
kepada saya. Dalam masa sama, saya akan
cuba memberikan penampilan berbeza ke-
tika membawa nama mereka.

"Apapun, saya amat gembira dengan
kerjasama ini. Saya sudah berusaha de-
ngan gigih ketika pramusim. Saya akan
cuba yang terbaik dan memberikan fokus
sebaik mungkin dalam kejohanan ini (Ter-
buka Malaysia)," katanya.

Tunggu mesyuarat
RTG akhir Februari

SHAH ALAM - Nasib dua penerjun negara
dalam program Road To Gold (RTG) akan
ditentukan dalam mesyuarat jawatankuasa
berkenaan hujung bulan ini.

Menteri Belia dan Sukan Hannah Yeoh
berkata bukan mudah untuk membuat
keputusan membabitkan prestasi seseorang
atlet namun beliau meminta semua pihak
bersabar.

"Saya tahu ramai nak tanya mengenai ter-
jun, namun kita tunggu keputusan mesyua-
rat RTG.

"(Secara peribadi) Pasti rasa kecewa tetapi
saya nak dengar dulu penjelasan daripada
persatuan sukan berkenaan kerana mereka
mempunyai jurulatih dan pengarah teknikal.
Maijlis Sukan Negara sedang membuat susun
atur untuk jumpa mereka," katanya seperti di-
lapor Berita Harian pada 12 Februari.

Atlet terjun sedia
terima keputusan

SHAH ALAM - Penerjun negara sedia me-
nerima sebarang keputusan mengenai
kedudukan mereka dalam program Road
To Gold (RTG) selepas gagal menyerlah da-
lam Kejohanan Akuatik Dunia di Qatar.

Datuk Pandelela Rinong berkata RTG
merupakan program istimewa dan setiap
atlet perlu membuktikan mereka layak se-
lain mempamer persembahan terbaik da-
lam pertandingan.

"Saya terima sahaja apa juga keputusan
yang akan diputuskan dan saya ingin ber-
terima kasih kepada pihak RTG yang sela-
ma ini menyokong dan membantu saya.
Sebagai contoh bantuan yang diberikan
ketika Sukan Asia Hangzhou," katanya se-
perti dilapor Berita Harian pada 12 Februari.

Nada sama turut disuarakan Nur Dhabi-
tah Sabri yang menduduki tempat ke-24
dalam acara 3 meter papan anjal selepas
mengumpul 238.15 mata.

NAJWAN HALIMI
Kota Anggerik

bersama penerima baucar Jom
Shopping perayaan di pasar raya
Giant, Shah Alam

LIM YI WEI
Kampung Tunku

memberi ang pow kepada
penghuni Rumah Orang Tua
Sungai Way, Petaling Jaya

DATUK JOHAN ABD AZIZ
Dusun Tua

mengedar limau kepada
penduduk Pekan Suntex
Batu 9, Hulu Langat

ABBAS AZMI
Seri Serdang

menyerahkan pingat kepada
peserta pertandingan silat di
Dewan MBSJ, Subang Jaya

DR GUNARAJ GEORGE
Sentosa

menghulur sumbangan
kepada rumah ibadat
di Kampung Jawa, Klang

LEONG TUCK CHEE
Pandamaran

menyampaikan hadiah kepada
pemenang pertandingan
nyanyian di DUN beliau

DANIAL AL RASID
Batu Tiga

memberi anugerah pelajar
cemerlang Sekolah Rendah Agama
Integrasi Seksyen 19, Shah Alam

CHEONG KIAN YOUNG
Kajang

mengagih limau di

pasar pagi Taman

Restu, Kajang



Tindakan jika lembu berkeliaran

SHAH ALAM - Penternak bakal berde-
pan tindakan tegas jika membiarkan
haiwan ternakan mereka berkeliaran
dalam kawasan hospital, kata EXCO Ke-
majuan Desa Datuk Rizam Ismail.
Beliau memberi amaran sedemikian
berikutan aduan pencerobohan ratu-
san lembu di Hospital Tengku Ampuan
Jamaah, Sabak Bernam baru-baru ini.
“Saya pandang serius aduan dan ke-
san buruk yang bakal terjadi jika masa-
lah ini tidak ditangani. Ini kerana berla-

ku kejadian meragut nyawa di situ,”
katanya pada 12 Februari.

Pada 8 Februari, Rizam me-
nyertai operasi khas bersama
Majlis Daerah Sabak Bernam
(MDSB), Jabatan Perkhidmatan
Veterinar negeri dan polis untuk
menangani masalah tersebut.

Operasi dijalankan berkala di sekitar
kawasan hospital, Jalan Sepintas-Bagan
Terap, Bagan Tunjang serta beberapa
kawasan yang dikenal pasti MDSB.

Sebelum ini, ada penter-
nak tidak bertanggung-
jawab sengaja membiar-
kan haiwan ternakan
mereka meragut rumput
di hospital berkenaan
pada waktu malam.
Insiden tersebut diper-
cayai berlaku sejak sebulan lalu
sehingga menimbulkan rasa kurang
selesa kepada kakitangan, pesakit dan
pelawat hospital.

Gotong-royong
setiap bulan

Oleh SOFIA NASIR

SHAH ALAM - Ahli De-

wan Negeri (ADN) Meru

berazam untuk mengan-

jurkan gotong-royong se-

tiap bulan selaras hasrat Duli

Yang Maha Mulia Sultan Selangor

yang mahu bandar raya Klang sentiasa
bersih.

Mariam Abdul Rashid menjelaskan
titah Sultan Sharafuddin Idris Shah Al-
haj tersebut selari manifesto yang di-
gariskannya dalam pilihan raya negeri
pada tahun lalu.

“Selepas ini, kita akan adakan
program gotong royong setiap
bulan pada semua peringkat
penduduk. Kita akan mulakan
sebelum Ramadan ini," kata-

nya pada 7 Februari.
Mariam turut mahu menga-
dakan pertandingan kampung
tercantik selain memperluas inisiatif
program kitar semula menerusi penu-
karan baucar beli-belah di pasar raya 99

Speedmart.

Wakil rakyat Pandamaran pula ber-
harap pihak berkuasa tempatan me-
nguat kuasa undang-undang dengan
lebih ketat bagi memastikan kebersi-

han bandar raya Klang.

Leong Tuck Chee mendapati ada
segelintir penduduk yang mengambil
sikap sambil lewa membuang sampah
di tempat terbuka sebaliknya menu-
ding jari terhadap warga asing.

“Ada penduduk tempatan tidak ta-
kut undang-undang. Saya harap PBT
menjalankan tugas dengan lebih tegas
dan tidak beri muka lagi,” katanya.

Pada 5 Februari, Sultan Sharafuddin
menitahkan bandar raya Klang yang
dinaik taraf perlu dikenali dengan imej
bersih dan memiliki daya tarikan wari-
san bersejarah selain melantik ahli maj-
lis dalam kalangan profesional.

Cuaca panas masih terkawal

SHAH ALAM - Cuaca panas di bebera-
pa kawasan di negeri ini masih terkawal
dan berada pada tahap tidak membim-
bangkan, kata EXCO alam sekitar.

Jamaliah Jamaluddin berkata pi-
haknya belum menerima sebarang
makluman berhubung ancaman musim
panas daripada Jabatan Alam Sekitar
(JAS) negeri.

“JAS belum ada hantar ancaman
musim panas di Selangor. Kalau JAS
ada terima amaran dari Jabatan Meteo-
rologi Malaysia (MetMalaysia) baru kita

buat tumpuan.

“Sekarang semuanya ma-
sih terkawal. Sekiranya ada
ancaman (musim panas)
kita akan dimaklumkan,”
katanya pada 13 Februari.

Pada 12 Februari, Met-
Malaysia dalam kenyataan
memaklumkan empat daerah di
Semenanjung akan mengalami cuaca
panas tahap satu selama tiga hari ber-
turut.

Empat daerah yang berdepan suhu

maksimum sehingga 37 darjah
selsius itu adalah Langkawi
dan Pokok Sena di Kedah
serta Seberang Perai Utara
dan Seberang Perai Tengah

di Pulau Pinang.
EXCO Infrastruktur Ir Izham
Hashim sebelum ini berkata
semua empangan dan simpanan
air di Selangor mampu bertahan se-
hingga sembilan bulan sekiranya neg-
eri berdepan cuaca panas atau fenom-

ena El Nino.

100 anak asnaf sertai khatan perdana

SHAH ALAM - Hampir 100 anak-
anak asnaf berusia antara tiga
tahun hingga 12 tahun seki-
tar daerah Petaling dirai
dalam maijlis khatan per-
dana anjuran Lembaga Za-
kat Selangor (LZS).
Timbalan Ketua Divisyen
Operasi Agihan Asnaf Md Yusmi-
zan Yusuf berkata program tahunan

dengan kerjasama penduduk
setempat diadakan di Masjid
Darul Ehsan, Subang Jaya

pada 11 Februari.
“Semua perbelanjaan
ber-khatan disediakan per-
cuma kepada anak-anak
asnaf namun yuran RM150
dikenakan kepada penduduk,”
katanya dalam perkongsian TvZakat

di Facebook.

Beliau menambah peserta turut
diceriakan dengan gimik semburan
air oleh bomba selain diarak menaiki
trak pacuan empat roda dan motosikal
kuasa besar polis.

“Insya-Allah program tahunan ini
akan diteruskan lagi setiap tahun ber-
sama masyarakat dan agensi pihak
berkuasa bagi mengeratkan lagi hubu-

Edar 250 ayam,
baucar beli-belah

SHAH ALAM - Sebanyak 250 ayam segar
dan barangan keperluan asas diagih kepa-
da penduduk keturunan Tionghua di Dewan
Undangan Negeri Pandan Indah sempena
sambutan Tahun Baharu Cina.

Wakil rakyat yang juga EXCO negeri Ir
Izham Hashim menjelaskan pihaknya turut
menyampaikan sumbangan tunai RM200
kepada 50 penerima pada minggu lalu.

“Inilah rutin kami di Pandan Indah setiap
kali menjelang perayaan besar kami akan
cuba sedaya upaya mengurangkan beban
golongan rentan ini.

“Semoga sumbangan ini memberi kece-
riaan dan membantu mengurangkan beban
anda semua,” katanya yang turut mengedar
400 baucar Jom Shopping perayaan.

Naik taraf kunci air
atasi banjir

KLANG - Peruntukan untuk menaik taraf
kunci air di Pulau Indah bagi menyelesaikan
masalah banjir di kawasan berkenaan,
kata Ahli Dewan Negeri Pelabuhan Klang
Azmizam Zaman Huri.

Beliau menjelaskan Jabatan Pengairan
dan Saliran (JPS) turut merancang menaik
taraf kunci air di Telok Gong bagi mengelak
banijir jika hujan lebat dan air pasang.

“JPS sedang buat kajian reka bentuk pa-
ling sesuai digunakan di Teluk Gong untuk
mengurangkan risiko banjir kilat apabila ber-
laku air pasang tinggi dan hujan lebat.

“Kerajaan Negeri dengan kerjasama pel-
bagai agensi berusaha mengurangkan risiko
banjir dengan melaksanakan pelan tebatan
sama ada untuk jangka pendek atau pan-
jang," katanya baru-baru ini.

Bantu golongan susah
sambut perayaan

SHAH ALAM - Ahli Dewan Negeri (ADN)
Balakong menyerahkan sumbangan ba-
rangan asas dan angpau kepada golongan
kurang berkemampuan bagi menyambut
perayaan baru-baru ini.

Wayne Ong Chun Wei berkata bantuan
termasuk 700 kotak limau mandarin sempe-
na perayaan berkenaan bertujuan menceri-
akan sambutan Tahun Baharu Cina kepada
penduduk kawasan tersebut.

“Selain menyantuniindividu terlantar dan
kurang berkemampuan, kami turut merai
warga emas daripada beberapa rumah ke-
bajikan dengan menyampaikan limau man-
darin dan angpau.

“Dengan sumbangan kecil dan lawatan
ini, ia menceriakan mereka,” kata beliau pada
9 Februari.

Pada 22 Januari, Ketua Tanggungjawab
Sosial Korporat Menteri Besar Selangor
(Pemerbadanan) Ahmad Azri Zainal Nor
memaklumkan pihaknya menerima 1,000
permohonan bakul makanan daripada kel-
uarga memerlukan sempena Tahun Baharu
Cina.



Denda pengurusan
gagal buat AGM

FAM yakin Fifa

— lulus guna VAR

7,000 kunjungi
pameran Anak Sidek

SHAH ALAM - Lebih 7,000 mengunjungi
Pameran Anak-Anak Sidek di Auditorium
Daeng Chelak, Muzium Sultan Alam Shah
di sini sejak dilancar pada November tahun
lalu.

EXCO Kebudayaan Borhan Aman Shah
berkata bilangan pengunjung pameran
yang dianjur sehingga April dijangka terus
meningkat sepanjang cuti persekolahan.

“Pelbagai program menarik disediakan
seperti pertandingan mewarna dan foto,
kuiz pengunjung serta teka jumlah bulu
tangkis.

“Menariknya juga pada 24 Februari nanti
pengunjung berpeluang bertemu dengan
pelukis komik anak-anak Sidek, kartunis
Ajib, katanya pada 11 Februari.

Lukis mural, peluang
menang RM57,500

SHAH ALAM - Majlis Bandaraya Shah Alam
(MBSA) menawarkan hadiah wang tunai se-
hingga RM57,500 bagi pertandingan melu-
kis mural di Laman Seni 7 di sini.

Anjuran Seksyen Kebudayaan dan
Pelancongan, Jabatan Pembangunan Ko-
muniti, johan pertandingan Wall Battle
@Laman Seni 7 berpeluang memenangi
RM10,000.

Naib johan pula bakal membawa pulang
RM8,000, tempat ketiga (RM7,000) serta 13
saguhati (RM2,500).

Sebarang pertanyaan hubungi urus setia
pertandingan, Mohd Afiq di talian 018-366
7273 dan Ahmad Zikry 017-608 4381.

Lawati Taman Botani
sempena cuti sekolah

SHAH ALAM - Taman Botani Negara Shah
Alam (TBNSA) menyediakan pelbagai akti-
viti menarik secara percuma sepanjang cuti
sekolah.

TBNSA memaklumkan aktiviti itu ter-
masuk membuat perhiasan tanah liat, be-
lon buih gergasi, lukisan muka dan badut
belon.

“Turut disediakan kelas penanaman
pokok dan mengenali tumbuhan herba,
aktiviti seni dan kraf selain mendekati hai-
wan terpilih di ladang haiwan Hussin Fauzi.

“Program bermula jam 9 pagi hingga 12
tengah hari dan jadual aktiviti boleh dise-
mak menerusi media sosial rasmi TBNSA
atau di pautan http://www.tbnsa.gov.my,’
kata TBNSA menerusi Facebook.

Tiket masuk RM1 bagi kanak-kanak
bawah 12 tahun dan warga emas manakala
remaja dan dewasa (RM3) sementara orang
kurang upaya dan kanak-kanak bawah lima
tahun adalah percuma.

VA4
VAN

CEMERLANG...

Cerpen, puisi & esei

HADIAH SASTERA
SELANGOR
2024

terbit setiap Sabtu dan Ahad
di portal selangorkini.my

SHAH ALAM - Pelbagai acara menarik
diadakan dalam program Madani Rak-
yat Zon Tengah di Kompleks Sukan Kua-
la Selangor antara jam 9 pagi hingga 10
malam pada 23 hingga 25 Februari.
Program tersebut antaranya Selawat
Darul Ehsan dan Solat Subuh Macam Ju-
maat selain kaunter perkhidmatan yang
disediakan agensi kerajaan persekutuan
dan negeri untuk kemudahan rakyat.
Turut diadakan dalam program ke-
sinambungan Setahun Bersama Kera-

KUALA LUMPUR - Dasar ekonomi kre-
atif akan diperkenal tidak lama lagi bagi
membangunkan usahawan bidang
berkenaan supaya lebih berdaya maju
dan mampan.

EXCO Ekonomi Kreatif Najwan Halimi
menjelaskan dasar itu dirangka dengan
mengambil kira pandangan pemain in-
dustri seni digital dan pemegang taruh
dalam sesi libat urus pada April.

“Kita akan kumpulkan pemain indus-
tri dan pemegang taruh untuk dapatkan

jaan Madani di Bukit Nasional Jalil pada
Disember lalu, Jualan Agro dan Mega
Madani yang menawarkan potongan
harga menarik.

Menurut sekretariat Program Mada-
ni Rakyat, program yang diteruskan ke
peringkat negeri dan dijalankan mengi-
kut zon merangkumi Selangor, Perak
dan Wilayah Persekutuan pada kali ini.

“Program ini merupakan wadah
untuk masyarakat mendapat perkhid-
matan secara terus daripada kemente-

maklum balas dan keperluan mereka
melalui sesi Simposium Ekonomi Kreatif
Negeri Selangor.

“Segmen ekonomi kreatif menja-
di keutamaan kerana mereka kurang
disantuni, jadi kita ingin pastikan pe-
main industi berpotensi dan berbakat
tidak ketinggalan,” katanya pada 10
Februari.

Beliau menambah Dana Usaha-
wan Madani Selangor RM2 juta bakal
dilancarkan Dato’ Menteri Besar Dato’

Jualan murah dalam
Madani Rakyat

rian peringkat persekutuan dan agensi
peringkat negeri.

Mengikut sekretariat berkenaan,
program kali ini memberi tumpuan
kepada aspek pertanian, keterjami-
nan makanan, pendidikan dan latihan
teknikal dan vokasional (TVET).

Penutupan program itu dijadual di-
sempurnakan Perdana Menteri Datuk
Seri Anwar Ibrahim. Pimpinan tertinggi
persekutuan dan negeri juga dijangka
hadir.

Perkenal dasar ekonomi kreatif

Seri Amirudin Shari pada bulan ini un-
tuk menggalak mereka mengembang
inovasi.

“Sebelum ini, Kerajaan Negeri ada se-
diakan Dana Usahawan Mikro yang kita
diperkemas kepada Dana Usahawan
Madani Selangor.

“Kita akan kembangkan pemberian
dana melalui skop baharu, bukan sahaja
kepada usahawan konvensional, malah
kita akan luaskan kepada pemain indus-
tri ekonomi kreatif ini, katanya.

